
Diza'qué segun San Marcos

Juan Bautista
(Mt.3.1-12; Lc. 3.1-9, 15-17; Jn. 1.19-28)
1Zndé'é guzublu diza'qué shté Jesucristo, shini

Dios.
2 Guzubluhin segun nabéqué'é Isaias, el qué

nabiadi'dzé shti'dzé Dios guahieté. Béqué'é Isaias

shtidzé Dios narni'i shcuendé Jesucristo:

Gulé gund, guéshe'lda tubi shmuza naguéni'i por
na delanté lul.

Lé&'"' guni' preparar ldu'u méné antsé tsagni'inul
1é'é rall.

3 Méné ni guéni'i' lu tubi shlaté ru'bé. Fuerté
guéni'i' paré guini gré méné shti'dzi'.
Guéni'i' lu ra méné: “Gulé bémé preparar la'ni
ldu'u té ziqué nezé 1di té paré iuré guédchini

Dadé”.

4 Por ni Juan béchu'bé nisi'; lugar ni adé nidi'i
méné caté naqué guéé'gu Jordan. Guni'inuhi' 1é'é
ra méné chubé nisé rall ziqué séiii de qué runé
nadzé'é rall mudé nanabani rall nu guéabri Idu'u
rall con Dios paré guné Dios perduné duldé shté
rall. 5 Grété' ra méné shté regiuni Judea nu ra
me Jerusalén bédchini rall lu Juan paré chubé nisé
rall. Turé béshu'bé duldé rall lu Dios, iurni Juan
béchu'bé nisi' 16'é ra méné la'ni guéé'gu Jordan.

6 Nacu Juan tubi lari nanactsa'u con guitsé ladi
camellé nu 11i'i 1a'ni' tubldé gui'di. Rauhi' shanchi
nu dchini shté ra mbee'zé lachi. 7 Guni'i Juan
shti'dzé Dios lu ra méné:

—7Ze'dé stubi mé mas lasac qué na. Na adé
lasdquédia'a paré 18'é mé. Ni tubi adé chu nadia'a
paré guéshaca du gui'di shténé shrachi mé. 8 Na
béchu'bé nisa l€'é té con nisé pere 1é'é me guné me

stubi cuse namas cusé ru'bé. Guézuné mé ldu'u té
nu guéne'e me Espiritu Santo paré cuezénuhi' la'ni

Idu'u te.

Jests bériubé nisé
(Mt.3.13-17; Lc. 3.21-22)

9Gudédé sébélda dzé, iurni béru'u Jesus gué'dchi
Nazaret nanaqué regiuni Galilea. Juan béchu'bé
nisi' 16'€ Jesus la'mi guéé'gu Jordan. 10 Iuré béru'u
mé la'ni nisé, mizmé iurni bélla'lé lu gube'e hashté
guna meé caté québezé Dios. Guna mé lu Espiritu
Santo; bédchini' ziqué tubi palumé paré cuezénuhi'
1é'é mé. 11 Nu béru'u tubi di'dzé nezé lu gube'e
naguni'i:

—Ndé'é 1é'é shinia. Nalé rac shtua'a 1é'i'. Nalé
rquité ldua'a rnahia lahi'.

Niasigué Satands lé'é Jesus
(Mt.4.1-11; Lc.4.1-13)

12 Turni Espiritu Santo bia'a 1é'é Jesus lu tubi
shlaté nezé cu' dani. 13 Ndé guquéreldé mé
cuarenta dzé. Nga'li guc shtu'u médzabé Sa-
tanas niasigué 1é'é mé paré guéniti mé shnezé
meé. Guquéreldé mé ladi ra ma dushé. Despuésé
bédchini ra ianglé paré bé'mé rai' sirvé lu mé.

Guzublu quégni'i Jesus diza'qué
(Mt.4.12-17; Lc. 4.14-15)
14 Despuésé de bétia'a ra méné Juan Bautista
lachigui'b€, béabri Jesus regiuni Galilea. Cagni'i
meé diza'qué shté Dios. 15 Repi mé:

—Lé&'é tiempé hia guc cumplir; béga'a iuré paré
guénibé'a Dios ziqué réy. Gulé béabri ldu'u té lu
Dios nu gulé tsaldildu'u té shti'dzé mé.

Guna'bé Jesus tapé nguiu narna'zi mbeldé
(Mt.4.18-22; Lc. 5.1-11)

16 Gudédé Jests guélla' rua' nisé ru'bé nalé
Galilea. Guna mé lu Simén nu béchi' Andrés.
Cagldagué rai' gué'shu la'ni nisé. Na rai'
pescaduré shté mbeldé. 17 Repi mé lu rai':

—Gulé gude'e naldé na; na guénehia dchi'ni
guné té. Ziqué na té pescaduré; guna lé'é té
pescadureé shté méné; gue'dénu té méné lua.

18 Luegué béséanégd rai' gué'shu nu guanaldé
rai'lé'é me.

19 Gudédé mé stu'pé mas delanté; gund mé lu
Jacobo, liga'né Zebedeo. Guna mé lu Juan, béchi
Jacobo. Quéhuné rai' rumiendé gué'shu; zubé rai'
la'ni barcu shté rai'. 20 Luegué Jesus guna'bé 1é'é
rai'. Iurni guanaldé rai' 16'é mé. Béséa'néga rai'
shtadé rai', Zebedeo; zubénu Zebedeo ra muzé
la'mi barcu.

Jestis bénéac tubi nguiu nanapé médzabé la'ni

u'ull
(Lc.4.31-37)

21 Guaté rai' gué'dchi Capernaum. Tubi dzé
nabézi'i ldu'u méné, bélua'a Jesus 1é'é ra méné
la'ni iddu'u. 22 Guasé ldu'u méné por lo qué na-
guni'i Jesus lu rall. Bélua'a mé ensefiansé shtéhi'
ziqué tubi nanapé pudéré, 16dédi'i ziqué ra mésé
narlua'a léy shté Moisés. 23 De repénté zuga'a
tubi nguiu la'ni iddu'u. Nanu tubi médzabé fier
la'ni ldu'u nguiu ni; biadi'dz€éll guéc lalu. Guni'ill
fuerté:

24 —Ja, ¢pé ndpél con na? 1é'él Jesus. Gué'dchi
shténél 1€ Nazaret. ¢Péllé zé'dél paré guénitil 1é'é
na'a? Na nanéa chu nal; nal limpi ldd'ul delanté

lu Dios. Bédchinil de Dios. =~
25Jesus guni'i fuerté lu médzabé:

—Guitségd nu béru'u de 18'éll.

26Turnilé'é médzabé fier nalé bésé'séll1€'é nguiu.
Gurushtiall; béru'ullla'nildu'u nguiu. 27 Gré méné
guasé ldu'urall. Guni'ilu sa' rall:

—¢:Péllé ndé'é? ¢Pellé 1dai' cubi ré'? Napé Jesus
autoridd hashté ra médzabé rzu'bé diagué rall
shti'dzé Jesus.

28 Por guédubi nezé shté Galilea béré'tsé di'dzé
nabéme Jesus. Nasesé béré'tsé fameé shté mé.

Jestis bénéac suégré Simon Pedro
(Mt.8.14-15; Lc. 4.38-39)

29 Luegué béru'u mé la'ni iddu'u. Ziazunu mé
Jacobo nu Juan; bédchini rai' lidchi Simon nu An-
drés. 30 Suégré Simon nagd'ai' lu camé; rdquéll
shldi ru'bé. Luegué guni'i ra méné lu Jesus pé
cusé cazac nané ré'. 31 Turni bédchini mé; guna'zi
mé guia'a na'a nu béldishté me 18'éll. Guashtéll;
luegué béru'u shldill. Turni bé'mé na'a ni sirveé lu
rai' nagaurai'.

Bénéac Jests zihani méné
(Mt.8.16-17; Lc. 4.40-41)

32 Mizmé dzé iuré nabélagueté ngubidzé, hia
guadze', zihani méné bia'a rai' sa' rai' lu Jesus,
ra nanapé galguidzé nu ra nanapé médzabé la'ni
ldu'u rall. 33 Grété' ra méné shté gué'dchi, béte'e
sa' rall rua' hiu'u. 34 Jesus bénéac zihani rall de
gré clasé galguidzé. Bégi mé zihani médzabé la'ni

ldu'u rall. Adé bédé'édi'i mé permisi ra médzabé
paré niani'i rall purqué béngué bé'a rall 1é'é mé.

Guaglua'a Jesus ra méné regiuni Galilea
(Lc.4.42-44)

35 Guashté mé tumprané niand nacahi. Zia'a
mé shlaté caté nidi'i méné. Ndé guni'inu meé Dios,
Shtadé mé. 36 Iurni 1é'é€ Simon con ra sahi' guatili
rai'1é'é mé. 37 Turé bédzelé rai' 1é'é mé, guni'i rai':

—Z1hani méné ze'dé tili 18'él.

38 Guchi mé lu rai':

—~Cha guia hia'a ra gué'dchi naqué guélla'.
Guédia'a di'dzénu hia'a 1€'€ rall shti'dzé Dios; paré
ni zelda.

39 Turni gua mé gré nezé Galilea; rni'i mé
diza'qué shté Dios lami iddu'u shté ra méné is-
raelité. Bégu mé médzabé la'mi ldu'u ra nanapé
meédzabé.

Bénéac Jesus tubi nguiu narac llu'u galguidzé
naru'dzé ladi'
(Mt.8.1-4; Lc. 5.12-16)
40 Bidé tubi nguiu narac galguidzé naru'dzé
14di'. Bézullibill lu mé; béméll ruégué lu mé; répill:
—Napél pudéré; si talé napél volunta guézunél
ladia; guéaca.
41 Béga'a Idu'u Jesus 1é'éll. Bédchi'bé mé guia'a
meé guéquéll nu repi mé:
—Rac shtua'a; guéac galguidzé shténél.
42 Despuésé de guni'i mé ra di'dzé ni, luegué
1é'é galguidzé bésa'né 18'éll. Béaquéll. 43 Bé'né mé
incargué lull ni tubi adé chu lu guadi'dzéll. Repi

é:
44 —Adé chu lu ruadi'dzédi'il. Guaglua'a 1é'él
lu béshuzi. BEmé cumplir 1o qué naguni'i Moisés.

Bédé'é ofrendé lu Dios paré gac guédé'é méné
cuendé de qué hia béaquél.

45 Peré iuré zéagz€ll, guzublu biadi'dzéll lo qué
nabé'né Jesus de manéré de qué Jesus adé guc mé
niadchini mé gué'dchi ré' tanté méné gulezé rall
18'é mé. Béa'né mé fuéré shté gué'dchi caté nidi'i
méné. Zihani méné be'dé guédchini rall lu mé de
gré ladé gué'dchi.

2

Jesus bénéac tubi nguiu narac llu'u galguidzé

llungué
(Mt.9.1-8; Lc. 5.17-26)

1 Gudédé bélda dzé, Jesus guaté stubi vuelté
gué'dchi Capernaum. Bini ra méné quéreldé mé
lidchi mé. 2 Luegué bédéa zihani méné hashté
guldédi'i rua' hiu'u niuté ra méné. Cagni'i mé
shti'dzé Dios lu rall. 3 Iurni bidé tapé nguiu;
nua'arall tubi daa' caté nanu tubi narac galguidzé
llungué. 4Por tanté méné adé guc niadchininu rall
naracllu'ulumeé. Iurni gudidé rall guéc hiu'u paré
béldagué rall daa' delanté lu mé. 5> Guna mé rialdi
ldu'u rall 1é'é mé; iurni repi mé lu narac llu'u:

—Dadé, runa perduné duldé shténél.

6 La'ni hiu'u ré' zubé bélda mésé narlua'a léy;
nalé runé rall llgabé lami ldu'u rall; rni'i rall:
7 “;Pézielu rni'i Jesus di'dzé ré'? Nablac runéll
ofender Dios purqué sulé Dios napé pudéré guné
meé perduné duldé, 1€dé nudi'i 16'€ll.” 8 Guc bé'a
Jesus pé cagni'i rall; repi mé lu rall:

—¢Péziell runé té llgabé zni'i? 9 ;Pé mads sen-
cigi guénia'a lu narac llu'u: “Naperduné duldé

shténél” u guénia'a lull: “Guasuldi nu béagzé”?
10Paré gac bé'a té na nahia nguiu nabéshe'ldé Dios
lu gué'dchiliu nu napa pudéré paré guna perduné
duldé shté méné.
Iurni guni'i mé lu narac galguidzé llungué:
11—Guashté nu bétéa shtaa'l. Béagzé lidchil.
12Luegué guashtéll nu béldiséll shtaa'll. Béru'ull
lu gré nacabezé lugar ni. Guasé ldu'u méné; guni'i
rall lléru'bé na pudéré shté Dios. Nu guni'i rall:
—Nunqué la'adi'i gund hia'a cusé ré'.

Jesus guna'bé Levi
(Mt.9.9-13; Lc.5.27-32)

13 Gua Jesus stubi vuelté rua' nisé ru'bé. Zihani
méné guabi'gué rall lu mé nu bélua'a mé 1é'é rall.

14 Turé gudédé mé nezé, gund mé lu Levi, shini
Alfeo. Levi zubéga'a lu banju caté riatilli méné
impuesté. Guni'i mé lu Levi:

—Gude'e naldé na.

Luegué guasuldi Levi nu guanaldéll 1é'é mé.

15 Turé nanu Jesus lidchi Levi, zubénu mé shini
gusé'dé mé con zihani ra naruné cubré impuesté.
Nu zubé ra pecaduré nanadé runé cumplir ra
custumbré shté méné religiusé. Zihani méné gua-
naldé rall1é'é mé. 16 Turnira mésé narlua'aléy con
ra fariseo, guna'bé di'dzé rall lu ra shini gusé'dé
me:

—¢Pézield mésé shté té quéhaunull ra pecaduré
nu con ra naruné cubré impuesté?

17Bini mé lo qué naguni'i rall; repi mé:

—Ra narac llu'u rqui'ni rall tubi ducturé peré el
qué nabéraquédi'i, adé rqui'nidi'ill ducturé. Zeldé
guéna'ba gac salvar ra méné mal té guéabri ldu'u

rall con Dios; adé zeldé guéna'bédia'a méné narni'i
méné za'qué na rall.

Guna'bé di'dzé méné shcuendé ayuné
(Mt.9.14-17; Lc. 5.33-39)

18 Guzac iuré ra shini gusé'dé Juan nu ra shini
gusé'dé fariseo bé'né rall ayuné, bédchini bélda
méné lu Jesus nu guna'bé di'dzé rall:

—¢Pézielu ra shini gusé'dé Juan nu ra shini
gusé'dé fariseo quéhuné rall ayuné; adé raudi'i
rall? peré shini gusé'dél rau rall; quéhunédi'i rall
ayuné.

19 Guni'i Jesus lu rall:

—¢Ni mudé guneé té obligar ra invitadé shté sa'a
guné rall ayuné mientras cabezénu lligué 1€'é rall?
Si talé cabezénu lligué 1é'é rall, adé runédi'i rall
ayuné. 20 Peré guédchini dz€é hiadé cuézédi'i lligué
entre 1€'é rall; iurni guné rall ayune.

21°Ni tubi chu runédi'i rumiendé lu lari gushé
con lari cubi purqueé si talé guéguéu'l lari cubi lu
lari gushé, mas nasesé rche'zé lari cubi 1é'é lari
gushé. Iurni mas fier rlua'a rumiendé ni. 22 Ni
tubi adé rgutsa'u vini cubila'ni bulsé gui'di gushé.
Adé gunédi'i gan bulsé gushé lu fuersé shté vini
cubi. Rche'zé vini cubi 1€'é bulsé gushé nu 1é'é vini
guéllé'in lu guiu'u. Hia 1é'é bulsé adé rllui'idi'in.
Rqui'ni tsutsa'u vini cubi la'ni bulsé cubi.

Ra shini gusé'dé mé caniashirai' du'u shté trigu
(Mt. 12.1-8; Lc. 6.1-5)

23 Tubi dz€é descansé gudédeé Jesus con ra shini
gusé'dé mé caté nanu trigu. Ra shini gusé'dé mé
caniashi rai' du'u shté trigu té gau rai' bé'dchi.
24Turni ra fariseo guni'i rall lu Jesus:



San Marcos 2:25 ix San Marcos 3:4

—¢Pézield runé rall lo qué nana providé
quéhuné mieti dzé narzi'i ldu'u méné?

25Jesus béquebi:

—c:Péadé bi'lditélo qué nabémé David guahieté
con ra narianaldé téchi'? Napédi'li rai' pé gau
rai' nu rldia'né rai'. 26 Guaté David lidchi Dios.
Dzé ni Abiatar na jéfé shté ra béshuzi. Guna'zi
David guetéshtildi nana sagradé; ni tubi adé chu
rau guetéshtildi ni, sulé niétiqué béshuzi. Peré
David bédé'é guetéshtildi ni cua'a ra nacanaldé
18'i'; guddu rai'.

27Nu guni'i mé lu ra fariseo:

—Dios bédé'é dzé descansé paré bien shté nguiu
té guézi'i ldu'u rai'. Adé bé'médi'i Dios formar 1é'é
nguiu niétiqué paré guneé rall cumplir custumbré
shté dzé descansé. 28 Nahia nguiu nabéshe'ldé
Dios lu gué'dchiliu; napa dereché guénibé'ahia pé
cusé guné mieti dzé descansé.

3

Tubinguiu nagubidchi guid'ai’
(Mt.12.9-14; Lc. 6.6-11)

1 Guzac tubi dzé narzi'i ldu'u méné, guaté Jesus
la'ni iddu'u. Ndé zuga'a tubi nguiu nagubidchi
guid'ai'. 2 Quéglda'chi ra fariseo 1é'é mé, nia zuné
mé rumédi dzé descansé paré guédchi'bé rall de-
mandé cuntré 18'é mé.

3Jesus guni'i lu nguiu nagubidchi guid'ai':

—Gude'e ndé'é nu guasuldi nga'li.

4Guni'i mé lu ra nacaglda'chi:

—Segun 1éy shté Dios, ¢pé€ runé tucaré guné
nguiu dzé narzi'i ldu'u mieti? ¢Guné nguiu bien

u guné nguiu mal; zunéll rumédi nguiu u zésa'méll
gati nguiu?

Peré 1€'€ contrari shté mé adé pé guni'idi'i rall.
> Gund meé lu gré rall; béldé mé; gulagué tristé
la'nildu'u mé por tanté naguédchildu'u rall. Turni
guni'i mé lu nguiu narac llu'u:

—BEéldi guid'al.

[urni béldill guid'all. Luegué béac guia'all.
6 Nasesé béru'u ra fariseo. Guzublu guna'bé di'dzé
rall lu ra nana partidé shté Herodes lla guné rall
paré gati Jesus.

Zihani méné bédéd rua' nisé ru'bé

7 Turni béru'unu Jesus ra shini gusé'dé meé;
bédchini rai' rua' nisé ru'bé. Guanaldé zihani
méné shté regiuni Galilea. 8 Iuré bini ra méné ra
milagré nabé'mé Jesus, guagna rall 1é'é mé. Méné
shté Jerusalén nu méné shté regiuni Idumea nu
regiuni Judea, bédchinirall. Méné naquéreldé stubi
ladé rua' guéé'gu Jordan nu ra méné shté regiuni
Tiro nu Sid6n bédchini rall té guéna rall lu Jesus.
9 Por ni gunibé'a Jesus lu ra shini gusé'dé mé gac
preparadé tubi barcu lu nisé paré tsu mé la'nin
paré adé guété'edi'i méné 1é'é mé. 10 Zihani méné
bédchini purqué antsé bénéac mé zihani narac
llu'u. Iurni grété' naracllu'u, be'dé guéte'e rall1é'é
meé paré béga'ldé rall shabé mé. 11 Iuré ra nanapé
meédzabé la'ni 1du'i guna rall lu Jesus, bézullibi rall
lu mé. Gurushtia rall; guni'i rall:

—Nal Iuniqué shini Dios.
12Peré Jesus nalé bé'né mé incargué lé'é rall adé
guadi'dzédi'i rall chu na mé.

Bé'né Jesus nombrar chi'bé chupé shini gusé'déi’
(Mt.10.1-4; Lc. 6.12-16)

13 La'ni ra dzé ni giie'pi Jesus lu dani. Guna'bé
meé ra naguc shtu'u me paré gulezénu rai' 16'é¢ mé.
Bédchini rai'lumé. 14 Gudili mé chi'bé chupé nguiu
paré sénu rai' 16'é¢ mé nu pareé tsagni'inu rai' méné
shti'dzé Dios. 15 B&dé'é¢ mé pudéré 1€'é rai' paré
guégu rai' médzabé la'ni Idu'u méné, nu bédé'é meé
pudéré gunéac rai' narac llu'u. 16 Zndé'é 1€ ra
shini gusé'dé meé. Priméré poshté 1é Simon; bédé'é
meé stubi 1éhi', Pedro. 17 Nu bémé mé nombrar
Jacobo nu Juan; rac béchi rai'; shtadé rai' 1é Zebe-
deo. Bédé'é mé stubi lé rai' paré Juan nu Jacobo
nand Boanerges naruné cuntiené shini nguzi'u
purqué runé rai' tubi cusé tubi chupégd. 18 En
seguidé bé'né mé nombrar Andrés, nu Felipe, nu
Bartolomé, nu Mateo, nu Tomas, nu Jacobo nana
shini Alfeo. También bé'mé mé nombrar Tadeo nu
Simdn nanapé lléru'bé animo paré 1éy. 19 Nu bé'né
mé nombrar Judas Iscariote nabé'né intriegu 1é'é
Jesus mas despuésé.

Guni'i meéné Jesus napé meédzabé la'ni ldu'l’
(Mt.12.22-32; Lc. 11.14-23; 12.10)

Despuésé de ni, guaté mé lidchi mé. 20 Stubi
vuelté bédéa zihani méné hashté adé guquédi'i
nihdu Jesus con ra shini gusé'déi'. 21 Iurni bini
shfamili Jesuds ra cusé nabé'né mé; bédchini rai'
paré gua'a rai' 1é'é€ mé la fuersé purqué rni'i méné
rac lugué mé.

22 Nu ra mésé narlua'a léy bédchini rall de
Jerusalén; guni'i rall:

—Napé Jesus médzabé la'ni 1du'i'. Rgull ra
médzabé por pudéré shté Beelzebu nana jéfé shté

losdemasmédzabe,
23 Turni guna'bé Jesus 1é'é ra mésé. Guni'i mé

tubi comparaciuni lu rall:

—¢Acasé guégu Satands mizmé 18'€l1? 24 Si
talé guéruldé shméné gubierné rdildi rall cuntré
mizmé gubiernég, tsali gubierné. 25Nu si talé nadi-
vididé tubi famili, guédchini tiempé tsalu famili
ni. 26 Nu zac, si talé Satands nadivididé mizmé
shménéll, tsalu pudéré shténéll; hia béga'a fin
shténéll.

27°Ni tubi chu adé gac tsuté lidchi tubi nguiu

puténté té paré guégull pé shté mé puténté sino qué
priméré napé qué guéldi'bill nguiu puténté; iurni
si, gunéll gan guégull pé shté nguiu ni.

28°Guldia rnia'a lu té de qué zac perduné gré
duldé shté ra nguiu nu grété' di'dzé narni'i rall
cuntreé shini Dios 29 peré si talé guéni'i méné di'dzé
mal cuntré Espiritu Santo, ni si, jamds nidi'i per-
duné paré nguiu ni. Nall culpablé paré guédubi
tiempé; adé nidi'i fin shténéll.

30Zni guni'i mé purqué guni'i ra méné napé mé
médzabé la'ni ldua'i'.

Shni'a nu béchi Jestis
(Mt.12.46-50; Lc.8.19-21)

31Turni 1é'é shni'a mé con ra béchi', bédchini rai'
caté cabezé mé. Gulezé rai' téchi fuéré; béshe'ldé
rai' tubi méné naguagna'bé 1€'€ mé. 32 Ra méné
naréta' alrededuré 1'é mé guni'i:

—Lé'é shni'al nura béchil zuga'a rall téchi fuéré.
Rac shtu'u rall guadi'dzénu rall 18'él.

33Repi mé lu ra méné ni:

—¢Chull na shni'ahia; chull na bécha?

34 Gund mé lu gré ra naréta' alrededuré 1é'é€ mé
nu guni'i":

—Ra nazubénu na ndé'é, ni na shni'ahia nu ni
na bécha 35 purqué gré ra narzu'bé diagué shti'dzé
Dios, ni na bécha; nall zana; nall shni'ahia.

4

Comparaciuni shté nacagté'tsé bé'dchi
(Mt.13.1-9; Lc. 8.4-8)

1Stubi vuelté guzublu caglua'a mé ra méné rua'
nisé ru'bé. Méné zihani bédchini rall lu mé, por
ni guaté mé la'ni tubi barcu; guzubé mé lamin
lu nisé. Gré méné cabezé rall rua' nisé lu guiu'u.
2Bélua'amélé'é rall zihani cusé por comparaciuni.
3Guni'i mé:

—Gulé béqué diagué. 4 Tubi nguiu guagté'tséll
bé'dchi. Du'pé bé'dchi gulagué lu guiu'u nezé.
Iurni luegué bédchini ra ma'fi; gudau ma'fii
bé'dchi. S5 Stu'pé bé'dchi gulagué lu guiu'u gué'é
caté du'pé guiu'u nanu. Luegué gutsélu bé'dchi
purqué adé ni zihani guiu'u. 6 Iuré béru'u ngu-
bidz€é, gue'qui planté purqué napédi'in lléru'bé
shlu'chin. Gubidchin. 7 Stubi parté bé'dchi gu-
lagué lu gui'lli guitsé; gualdanin la'ni gui'lli guitsé
peré gui'lli guni guéquin; adé bédé'édi'in nashi.
8 Stubi parté bé'dchi gulagué lu guiu'u za'que.
Gualdanin; guaru'bin. Bélda bé'dchi bédé'é galdé
bi chi por tubin. Stubin bédé'é sesenta por tubin.
Stubin bédé'é tubi gahiu'a por tubin.

9Turni guni'i mé:

—Si talé rac shta'ul tsasél, gulé béqué diagué
bien shti'dza.

Guni'i Jesus pézielu guni'i' ra comparaciuni
(Mt.13.10-17; Lc. 8.9-10)

10 Despuésé zu Jesus 1é'ésé mé, iurni ra méné
nazuga'a guélla' 1é'é mé con ra shini gusé'dé mé,
guna'bé di'dzé rai' pé runé cuntiené ra compara-
ciuni. 11 Guni'i mé lu rall:

—Dios bé'né favuré paré guasé té manéré
rnibé'a mé ziqué réy; peré na, ruadi'dza por com-
paraciuni lu ra méné nanadé nédi'i tsasé shti'dzé
meé 12té paré guénd rall peré adé riasédi'i rall. Rini
rall peré runédi'i rall cuendé. Por ni ruadi'dza ra
comparaciuni lu rall té paré adé guéabridi'i ldu'u
rall con Dios, nu adé gunédi'i Dios perduné duldé
shté rall.

Jesus guni'i pé runé cuntiené comparaciuni shté

bé'dchi
(Mt.13.18-23; Lc.8.11-15)

13Turni guni'i mé lu ra nacabezéni mé:

—¢Péllé adé riasédi'i té comparaciuni shté
narté'tsé bé'dchi? ¢Lla guné té paré tsasé té
grété' ra comparaciuni narnia'a lu té? 14 El
qué narté'tsé bé'dchi, na ziqué el qué narté'tsé
shti'dzé Dios. 15 Nanu méné ziqué guiu'u guédchi
caté gulagué bé'dchi lu nezé. Rini rall shti'dzé
Dios peré luegué ridé médzabé Satanas nu rdchisu

médzabé di'dzé la'nildu'u rall. 16 Stubi tanté méné
na rall ziqué guiu'u gue'é caté gulagué beé'dchi

lu gué'é. Rini rall; réuu' 1du'u rall shti'dzé Dios
peré adé gua'dzédi'i di'dzé la'ni ldu'u rall. 17 Ziqué
tubi planté nanapé du'pé shlu'chi', rialdi ldu'u
rall du'pé tiempé. Iuré ridé ra cusé duré nu
rguini méné sa' rall por diza'qué, iurni rsa'né
rall diza'qué; réazé gueté rall. 18 Nu zac nanu

méné nand ziqué bé'dchi nagulagué lu gui'lli
guitsé. 19 Rini rall shti'dzé Dios peré por tanté
llgabé runé rall lla guébani rall nu rzebi ldu'u rall
zihani cusé; rac shtu'u rall zihani dumi. Rte'e ra
cusé ni diza'qué; nidi'i mudé cuezé shti'dzé Dios
la'ni l1du'u rall. 20 Peré nanu méné ziqué bé'dchi
narlagué lu guiu'u za'qué. Guédubinu ldu'u rall
rialdi ldu'u rall. Na rall ziqué planté narne'e
resulta galdeé bi chi por tubi nu sesenta por tubi u
tubi gahiu'a por tubi.

Comparaciuni shté lintérné
(Lc.8.16-18)

21 También guni'i mé lu rall:

—¢Ni mudé guidénul tubi llni paré suhin guéa'
camé u suhin la'mi rmudi? ¢Péllé 1édé guid'adi'i
zubin té paré guézianin la'ni hiu'u? 22 Gré ra cusé
naga'chilura méné, napé qué guéru'urahin lu llni
paré tsasé mieti. Adé nidi'i mudé gaquin naga'chi
paré siempré. 23 Si talé rac shta'ul tsasél, gulé
béqué diagué bien shti'dza.

24Guni'i mé lu rall:

—Gulé guna; gulé béqué diagué bien. Con el
mizmé medidé narré'shé té iurne', medidé ni
napé qué guébishi té. Nu guéne'e mé masru'u llni
18'é té narqué diagué shti'dzé mé. 25 Si talé guéqué
diagué té bien, Dios guéne'e mé mas shti'dzé mé
pareé 1€'é té, peré si talé runédi'il cuendé shti'dza,
guédchisi meé llni narni'il napél.

Comparaciuni shté bé'dchi narialdani
26 Nu zac Jesus guni'i:
—7Zni na caté rnibé'a Dios ziqué Réy. Nahin
cumé ziqué tubi nguiu narté'tsé bé'dchi lu guiu'u.

27 Nagd'sill gue'lé; despuésé riashtéll. Rdédé ra
dzé nu rdédé ra gue'lé. Lé'é bé'dchi rialdanin nu
riaru'bé planté. Lé'é nguiu adé rac bé'adi'ill lla
riaru'bé planté. 28 De 1é'é guiu'u priméré rldani
planté, iurni rru'u ra du'u shtéhin. Lé'é du'u ni
nua'a zihani bé'dchi. 29 Turé 1€'é bé'dchi gubidchi,
luegué rchugué rall bé'dchi purqué hia bédchini
tiempé shté cuseché.

Comparaciuni shté bé'dchi mitu'né
(Mt.13.31-32; Lc. 13.18-19)

30 Guni'i mé stubi comparaciuni:

—¢Guadé di'dzé nu comparaciuni guélud'ahia lu
té paré tsasé té lla na tiempé naguénibé'a Dios
ziqué réy? 31 Tiempé ni na ziqué tubi bé'dchi
mituné. Iuré bété'tsé nguiu bé'dchi ni, nahin
ziqué mdas mitu'né lu grété' bé'dchi. 32 Despuésé
de béré'tsin nu guaru'bin, be'pin mas de gré ra
planté. Gupin llicu ru'bé nu bédchini ra ma'fii;
bédchi'bé ra ma béche'zé lu llicu hiagué.

Bélua'a mé con zihani comparaciuni
(Mt. 13.34-35)

33 Zihani cusé bélua'a mé con comparaciuni
segln guasérameéné. 34Siempré biadi'dzé mélura
méné con comparaciuni nu béquebi mé lu ra shini
gusé'dé mé pé runé cuntiené shti'dzi'.

Jesus bécue'dchi nisé ru'bé
(Mt.8.23-27; Lc. 8.22-25)
35Mizmeé dzé niiuré bédchini gue'lé, guni'i mé lu
ra shini gusé'dé mé:
—Cha guia hia'a stubi ladé rua' nisé.

36 Turni 1é'é rai' bé'né rai' despedir ra méné
zihani naré rua' nisé ru'bé. Bia'a ra shini gusé'dé
meé 1é'é mé ziquésé zuga'a mé té paré zia'a rai'
la'ni barcu. Nu zianaldé stubi shcua'a barcu con

18'é rai'. 37 Iurni bédchini tubi mbé dushé lu nisé.
Guaté nisé la'ni barcu hashté méré né'azé guédubi

barcu la'ni nisé. 38 Naga'si Jesus nezé ichi barcu;
nacu'gué meé tubi almadé. Bécua'fii rai' 1é'é mé nu
guni'irai':

—MBésé, aqué zati hia'a iurne'.

39Turni guashté mé; guni'i mé guéc mbé nu guéc
nisé:

—Guitséga nu béac dchi.

Luegué gurédchi nisé nu 1é'é mbé béac dchi.
40 Guni'i mé lu ra shini gusé'dé mé:

—¢Pézielu rdzébé té? ;Pé hia rialdidi'i ldu'u té
Dios?

41 Nalé bédzéguéé' ldu'urai'; guni'ilu sa' rai":

—¢Chull mé ré"™” Rzu'bé diagué nisé nu mbé
shti'dzi'.

)

Tubi mé gadareno nanapé médzabé la'ni ldu'ull
(Mt.8.28-34; Lc. 8.26-39)

1 Bédchini rai' stubiladé téchi nisé ru'bé ladzé ra
meé gadareno. 2Iuré béru'u mé la'ni barcu, luegué

guabi'gué tubi nguiu lu mé; nanu tubi médzabé fier
la'ni 1du'ull. Béru'u nguiu ni caté nanu cuevé caté
béga'chi ra tégulé. 3 Ndé guquéréldéll. Nilé con
cadéné adé chu gac guéldi'bi 1'éll. 4 Zihani vuelté
béldi'bi méne 1é'€ll con cadéné guéa'll nu guid'all
peré béchuguéll cadéné nu runéll pedasé ra gui'bé.
Adé chu runédi'i gan lull té guéldi'bill 1é'é nguiu

ni. > Dzé la gue'lé canzéll nu gurushtiall caté nanu
ba'a nu caté nanu dani. Mizmé 18'éll rguinill 18'€ll
congué'é. 6Dizdeé zitu gubi'all lu Jesus; guagllu'néll
lu mé nu bézullibill lu mé. 7 Gurushtiall nu guni'ill
fuerté:

—¢Péllé napél con na? Jesus. Lé'€l nal shini
Dios nacabezé gube'e. Por Dios rnia'a lul, adé
guétid'adi'il na lu gui'i shté cashtigu.

8Zni guni'ill purqué antsé guni'i Jesus lull:

—Bésa'né 18'é nguiu ré'. Nal tubi médzabé de-
masiadé fier.

9Guna'bé di'dzé Jesus lull:

—¢Chu 1é1?

Béquébill:

—Lé&a Chupé Mili. Zihani na na'a.

10 Turni ra médzabé bémé rall ruégué lu Jesus
paré adé guégudi'i mé 1é'é rall fuéré de lugar ni.
11 Guélla' rua' dani réta' zihani guchi; quéhau ra
ma. 12Ra médzabé bémé rall ruégué lu mé; guni'i
rall:

—Béshe'ld€ 1€'€ na'a la'ni ldu'u guchi té tsuté
na'alanildu'ura ma.

13 Bédé'é mé permisi; iurni ra médzabé béru'u
rall nguiu ni nu guaté rall la'ni ra guchi. Na ra ma
mds qué chupé mili. Ziagllu'né ra ma caté nanu
tubi bérrancu rua' nisé. De guia'a guzutu'u ra ma
la'ni nisé; guti ra ma.

14 Ra narapé guchi iuré gund rall pé guc,
guagllu'né rall lu mé gué'dchi nu lu ra méné naré
lachi. Guni'i rall 1o qué naguc. Béru'u ra méné;
guagnarall nia pé guclugar ni. 15Bédchini rall caté
nanu Jesus nu guna rall lu nguiu nanapé médzabée
la'ni 1du'ull antsé. Nguiu ni zubé nga'li nu nacull

shabéll; hia be'rqué na shgabéll. Nalé bédzéguéé'
ldu'u ra méné. 16 Gré ra testigu nagund lo qué
nabé'néJesus, biadi'dzé ralllo qué nabé'né mé con
1é'é nguiu nu con ra guchi. 17 Turni bé'né ra méné
ruégué lu ]esﬁs té guéru'u me ladze rall.

18 Giie'pi mé la'ni barcu; 1€'é nguiu nanagupé
chupé mili médzabé antse, béméll ruégué lu me
paré tsandldéll 1€'€ mé 19 peré Jesus adé gunédi'i';
guni'i' lu nguiu:

—Béagzé lidchil nu biadi'dzé lu shfamilil ra cusé
ru'bé nabé'né Dios con 18'él. Biadi'dzé lu rall blac
béga'aldu'u mé 18'él

20 Turni gubi'll; guzublu biadi'dzéll lu ra méné
shté regiuni nalé Decapolis; biadi'dzéll cusé ru'bé
nabémeé Jesus con 18'éll. Gré ra nabini shti'dzéll,
guasé ldu'u rall.

Shtsa'pé Jario nutubina'anabéga'ldé shabé Jestis
(Mt.9.18-26; Lc. 8.40-56)
21 Be'pi mé la'ni barcu; bé&abri mé stubi ladé

rua' nisé ru'bé. Zihani méné bédchini lu mé caté
zu mé rua' nisé. 22 Be'dé guédchini tubi méne 1€

Jairo lu Jesus. Jairo nall tubi mé importanté la'ni
iddu'u shté me israelité. Iuré guna Jairo lu Jesus;
bézullibill lu mé. 23 Nalé bé&meéll ruégué lu mé;
guni'ill:

—Shtsa'pa hia rlulléll. ~ Bémé favuré, cha
guédchi'bé guid'al guéqui' paré guéaquéll nu
guébanill.

24 Turni zia'ant mé Jairo; nalé zihani méné
canaldé rall 1é'é mé hashté rte'e rall 1é'é me.
25 Nanu tubi na'a ladi ra méné; hia guc chi'bé
chupé izé rllé'é rénéll. 26 Nalé bé'méll sufrir por ra
rumédi nabé'né ra ducturé hashté bémeéll gashté

grété' duminanapéll peré nidu'pé adé béaquédi'ill
sino mas rac llu'ull. 27 Bini na'a ré' pé bé'né Jesus
nu guabi'guéll nezé téchi mé. Bégd'ldéll rua' shabé
mé. 28 Guni'ill la'ni lda'ull: “Talé guéga'lda rua'
shabé mé zéaca”. 29 Béga'ldéll shabé mé nu luegué
gulezé galérllé'é réné. Bédé'éll cuendé hia béaquéll.
30 Jesus guc bé'ai' de qué béac tubi mé por pudéré
shté mé. Bédchigré lu mé; gund mé lu ra nazuga'a
ndé'é; guna'bé di'dzé mé:

—¢Chu béga'ldé shaba?

31Ra shini gusé'dé mé guni'i:

—Guna; blac méné zihani quégte'e rall 16'€l, nu
rna'bé di'dzél chu béga'ldé shabél.

32 Jesus guna guédubi ladé lu ra méné té paré
guénd mé chu béga'ldé shabi'. 33 Iurni 1€'é na'a
ni bédzébéll; béchi'chill; bézullibill lu mé. Guc
bé'all béac galguidzé shténéll. BEéquébill gré lo qué
nabé'néll. 3¢ Guni'i Jesus lull:

—Nang, béaquél purqué rialdi ldu'ul na. Béagzé
con bien. Hia gulezé galguidzé shténél.

35Niand quéadi'dzénd mé na'a ni, bédchini bélda
méné naze'dé lidchi Jairo. Guni'i rall lu Jairo:

—Shtsa'pél hia guti'. Adé guéna'béru'ul favuré
lu mé.

36 Peré Jesus bini lo qué naguni'i rall. Repi mé lu
Jairo:

—Adé rdzébédi'il; guagla'gué tsaldildu'ul na.

37 Adé nédi'i mé tsanaldé ra méné, sulé Pedro nu
Jacobo nu Juan béchi Jacobo. 38 Bédchini rai' lidchi
Jairo. Gund mé zihani méné; nalé ru'né rall nu
bé'né rall ruidé. 39 Guaté mé hiu'u; guni'i mé:

—¢Pézielu tanté ruidé quéhuné té? ru'né té. Lé'é
ntsa'pé ré' adé gutidi'i' sino naga'si'.

40Bé'mé méné burné nurllidchinu rall 1€'é Jesus.
Iurni bégu mé gré méné. Bia'a mé shtadé ntsa'pé

con shn1 ai' nuranabédchinini mé. Guaté rai' caté
naga'a tégulé. 4! Guna'zi mé guia'a tégulé; guni'i

me:

—Talita cumi (di'dzé ré' runé cuntiené con dizé
shté mé: “Ntsa'pé, guashté nga'li”).

42 Luegué luegué iurni guashté ntsa'pé ni.
Guzubi'; guzéhi' purqué ndpi' chi'bé chupé ize.
Nalé bédzéguéé' ldu'u méné. 43 Iurni gunibé'a mé
té guédé'é rall nagau ntsa'pé. Gunibé'a mé lu rall
adé chu lu guadi'dzédi'i rall pé bé'né Jesus con
shtsa'pé Jairo.

6

Jests nanu Nazaret
(Mt. 13.53-58; Lc. 4.16-30)

1 Béru'u mé lugar ni nu béabri mé ladzé mé.
Zia'anu mé ra shini gusé'dé meé. 2 Iuré bédchini
dzé descans€, guzublu caglua'a mé la'ni iddu'u. Zi-
hani méné nabéqué diagué shti'dzé mé, bédzéguée'
ldu'u rall nu guni'i rall:

—¢Con pé pudéré quéhuné Jesus tanté cusé rée'?
¢Chull bédé'é tanté llni?  ¢Chull bédé'é pudéré
guid'all tanté milagré quéhuni'? 3 ;Péllé 1édé
carpintérédi'i; nu nall shini Maria? Ra béchill 1é
rall Jacobo nu José nu Judas nu Simodn. Nu zanéll
quéreldé rall ndé'é entré 1é'é hia'a.

Adé bégd'adi'i guzac rall 4 peré Jesus guni'i lu
rall:

—Grété' ra muzé shté Dios adé runédi'i méné
réspéti 1é'é rai', ni sdhi', ni ra shfamili'; runédi'i rall

réspétilé'i'. Sulé stubilugar runé méné réspéti tubi
muzé shté Dios.

5 Por ni adé guc nihuné mé milagré, sulé bénéac
mé du'psé méné narac llu'u. Bédchi'bé mé guia'a
mé guéc rall nu béac rall. 6 Nalé bédzéguéé' ldu'u
mé purqué adé gualdidi'i ldu'u rall shti'dzé mé.
Hia 1é'é Jesus guaglua'a ra méné naquéreldé ra
gué'dchi nana guélla'.

Jesus béshé'ldi' ra shini gusé'déi’; zia'a rai' ra
gué'dchi
(Mt.10.5-15; Lc. 9.1-6)

7 Guna'bé mé ra chi'bé chupé shini gusé'dé
mé nu béshe'ldé mé chupéll tubi ladé, chupéll
stubi ladé. Zni béshe'ldé mé gré rai'. Bédé'é mé
pudéré guégu rai' ra médzabé fier la'ni ldu'u méné.
8 Gunibé'a mé lu shini gusé'dé mé adé gud'adi'i
rai' zihani cusé, sulé tubi bastuné paré nezé; adé
gua'adi'irai' bulsé, nilé guetéshtildi, nilé dumi, sulé
bastuné. 9 Guni'i mé lu rai' guéqué'é rai' rachi nu
gacu rai' tubsé shcua'a shabé rai'. 10 Guni'i mé lu
rai":

—~Cualquier lidchi méné ca guédchini té, gulé
béa'né nga'li hashté guzia'a té stubi gué'dchi.
11 Si talé nédi'i méné guné rall recibir 1€'é té nu
nédi'i rall guéqué diagué rall diza'qué, gulé béru'u
gué'dchi ni; gulé bédchibé gushéguiu'u nanaqué
guéa' té ziqueé tubi séii de qué adé gualdidi'i ldu'u
rall shti'dzé Dios. [Rnia'a lu té guné mé cashtigu
mas ra méné nanadé bé'nédi'i recibir 1é'é té qué ra
méneé shté gué'dchi Sodoma nu Gomorra.]

12 Turni zia'a ra shini gusé'dé mé. Cagni'inu
rai' méné té guéabri ldu'u rall con Dios nu guné

nadzé'é rall mudé nanabani rall. 13 Nu zac bégu

rai' zihani médzabé la'nildu'u ra méné. Béte'bi rai'
séiti guéc ra narac llu'u. Zihani méné béac.

Galguti shté Juan Bautista
(Mt. 14.1-12; Lc. 9.7-9)

141.8'é réy Herodes binill 1o qué nabé'né Jesus.
Famé shté mé béré'tsé guédubi nezé. Guni'i bélda
meéné:

—TJests na Juan Bautista naguashté ladi ra
tégulé; por ni ndpi' lléru'bé pudére.

15 Stubi méné guni'i:

—]Jesus na Elias.

Stubi rall guni'i:

—]Jesus na tubi nabiadi'dzé shti'dzé Dios guahi-
eté peré béabri guashtéhi' ladi ra tégulé.

16 Turé bini Herodes di'dzé ni, guni'ill:

—Juan Bautista ndé'é. Guagchugué ra suldadé
guéc Juan peré guashtéhi' ladi ra tégulé.

17 Pues mas antsé Herodes gunibé'a guéna'zi ra
suldadé 1é'é Juan paré tsahi' lachigui'bé. Béldi'bi
rall 1é'é Juan con cadéné. Guc ni por causé
shté Herodias, tse'lé Felipe nana béchi Herodes.
Herodes cua'a na'a ni ziqué tsé'léll. 18 Pues Juan
guni'i lu Herodes:

—Guzda'quédi'i cua'al tse'lé béchil.

19 Por di'dzé ni béldé Herodias, Rac shtu'ull
quinill 1é'é Juan peré adé bé'nédi'ill gan 20 purqué
Herodes bédzébéll 1é'é Juan. Béméll réspéti Juan;
guc bé'all na Juan nguiu za'qué nu santu. Por
ni bésé'aull 1é'é Juan lachigui'bé. Béuu' ldu'u
Herodes shti'dzé Juan peré bémé chupéll 1du'ull.
21 Peré bédchini tubi dzé bé'mé Herodias gan. Guc
1é Herodes nu bé'méll invitar ra mé ru'bé shté

Galilea nu ra suldadé nu jushtici shtéhi'; gau rall
lidchi Herodes. 22 Turé dzu lani, shtsa'pé Herodias
guaté nubégui'illlurainvitadé shté Herodes. Nalé
béuu'ldu'u Herodes con gréraméné nazuga'andé.
Guni'i Herodes lu ntsa'pé:

—~Cualquier cusé guéna'bél lua, guénéhiahin
ca'al.

23Bé'mé Herodes jurar lu lliguéna'a:

—Guldia, lo qué narac shtd'ul, guénéhiahin
hashté guéruldé caté rnibé'ahia.

24 Béru'u lliguéna'a nu guna'bé di'dzéll lu
shni'all:

—¢P€ cusé guéna'ba lu Herodes?

Guni'i shni'a lliguéna'a ni:

—Guna'bé guéc Juan Bautista.

25 Nasesé guaté lliguéna'a caté nanu Herodes.
Guni'ill:

—Na rac shtua'a guéné'el luegué guéc Juan
Bautista; tsu la'ni platé cahia.

26 Turni nalé zunu réy tristé peré bé'méll jurar lu
ra nazubénull lu mellé; napé qué gunéll cumplir.
27 Luegué gunibé'a Herodes tubi suldadé paré
tsaglli'ill guéc Juan. 28 Gua suldadé lachigui'bé;
béchuguéll guéc Juan nu bédchi'béllin lu platé.
Béméll entregarin guia'a shtsa'pé Herodias. Hia
lliguéna'a bédé'€in guia'a shni'all.

29 Turni bini ra shméné Juan de qué hia guti',
bédchinirai'nubia'arai' cuerpé paré guaca'chirai'
cuerpé la'ni ba'a.

Jesus bédé'é nagau mas de ga'i mili nguiu
(Mt.14.13-21; Lc. 9.10-17; Jn. 6.1-14)

30 Ra shini gusé'dé mé beéabri rai'; guni'i rai' lu
Jesus grété' lo qué nabémeé rai' nu lo qué nabélua'a
rai'. 31 Guni'i Jesus lu rai":

—~Cha guid hia'a tubi lugar caté nidi'i méné té
guézi'ildu'u hia'a du'pé.

Zni guni'i mé purqué zihani méné bédchini lugar
ni nu zia'a rall de manéré adé napédi'i me tiempé
gauhi'. 32Turni guaté rai' la'ni barcu; zia'a rai' caté
na tubi shlaté; adé nidi'i méné. 33 Peré zihani méné
gund ca nezeé zia'a rai'. Béngué bé'a rall 1€'€ Jesus
nu guagllu'mé rall delanté. Bédchini rall guéa' rall
de gré gué'dchi. Gudchibélu rall lu mé. 34 Iuré
béru'u mé la'ni barcu, gund mé lu méné zihani; na
rall ziqué 1li'li nandpédi'i véquéré. Béga'a ldu'u mé
1é'é rall; guzublu bélua'a mé 18'é rall zihani cusé.
35 Turé guc guadze', bédchini ra shini gusé'dé mé;
repirai'lu meé:

—Hia guadzéti' nu lugar ré' adé chu nadi'.
36 Béshe'ldé ra méné lu gué'dchi u lu ra ranchi
guélla'; tsasi'i rall nagau rall. Ndé'é nidi'i nagau.

37Jesus guni'i lu rai':

—Gulé bédé'é nagau rall.

Lé'é shini gusé'dé mé guni'i:

—¢Ca guid si'i na'a guetéshtildi gau rall? Rquini
masid chupé gahiu'a béllé paré guédé'é hia'a
nagau rall.

38 Turni guni'i Jesus:

—¢Bélda guetéshtildi napé té? Gulé tsagna.

[uré guagnarai', guni'irai':

—Nanu ga'i guetéshtildi con chupé mbeldé.

39 Turni gunibé'a Jesuds subé ra méné lu gui'lli
nagué'. 40 Guzubé rall tubi gahiu'a méné tubi

ladé, cincuenta méné stubi ladé. Zni guzubé gré
méné, por grupé guzubé rall. 41 Iurni guna'zi
Jesus ga'i guetéshtildi nu chupé mbeld€. Guna mé
lu gube'e; bédé'é mé graci lu Dios. Béshullé mé
guetéshtildi cua'a ra poshté. Lé'é rai' guati'dzé
rai' guetéshtildi cua'a ra méné. Nu zac bémé mé
con chupé mbeldé. 42 Gré ra méné guddu rall
hashté bielé rall. 43 Iurni bétéa ra shini gusé'dé
mé chi'bé chupé tépé ra pedasé guetéshtildi nu
mbeldé nabémé subré. 44 Gré ra méné nagudau
guetéshtildi na rall ga'i mili nguiu.

Ziazu Jesus lu nisé
(Mt. 14.22-27; Jn. 6.16-21)

45Luegué gunibé'a mé lu shini gusé'dé mé guéu'
rai' la'ni barcu té paré zia'a rai' stubi ladé rua'
nisé ru'bé. Gudchibélu rai' paré zia'a rai' gué'dchi
Betsaida mientras bé'mé mé despedir ra méné.
46 Bésa'né mé ra méné; gua meé lu dani té paré
guadi'dzénd mé Shtadé meé. 47 Iurni bédchini
gue'lé; 18'é barcu ziazu guéruldé nisé ru'bé. Béa'né
mé lu guiu'u tubsé mé. 48 Gund mé lu barcu; hia
ra shini gusé'dé mé adé bé'nédi'i rai' gan guésé rai'
barcupurquémbéze'dé al contrari. Nalé bédzagué
rai'. Hia ze'dé grégue'lé; 18'é Jesus ze'dé zu mé lu
nisé caté ziazurai'. Gucldu'u mé niaguibéli meé lu
barcu. 49 Guna rai' lu mé; ziazii mé lu nisé. Iurni
bé'mé rai' llgabé nahi' tubi fantasmé. Gurushtia
rai' por galérdzébé. 50 Gund rai'lu mé; nalé bédzébé
rai' peré luegué Jesus guni'i lu rai'":

—Adé rdzébédi'i té. Na ndé'€; gulé gapé valuré.

51 Turni be'pi mé la'ni barcu nu luegué gulezé
mbé dushé. Nalé bédzéguéé' ldu'u ra shini gusé'dé

mé. 52 Aunqué gund rai' bédé'é meé guetéshtildi gau
ga'i mili nguiu, adé guasédi'i rai' chu na mé tanté
naguédchildu'u rai'.

Bénéac Jestis ra méné shté Genesaret
(Mt. 14.34-36)

33 Gudédé rai' stubiladé nisé ru'bé. Bédchini rai'
regiuni nalé Genesaret. Béquédu rai' barcu rua'

nisé. 5% Béru'u rai' la'mi barcu; luegué ra méné
béngué bé'a rall 1é'€ mé. 55 Béllu'né ra méné gré
ladé té tsaglli'i rall narac llu'u lu Jesus. Nua'a

rall ra férmé lu daa' ancalé bini rall nanu mé.
56 Cualquier gué'dchi u ciuda u lachi caté guaté

Jesus, ndé rguishi ra méné ra narac llu'u caté nezé
tédé meé. Bé'né rall ruégué lu mé paré guédé'é
meé permisi guéna'zi rall rua' shabé mé. Gré ra
naguna'zi shabé mé béac rall.

7

Lo qué narshi'ni ldu'u nguiu
(Mt. 15.1-20)

1Bédchini bélda fariseo lu Jesus nu mésé narlua'a
18y, bédchini rall lu mé. Na rall mé Jerusalén.
2 Gund rall lu shini gusé'dé mé; guddu rai'
guetéshtildi sin qué adé bémédi'i rai' cumplir ziqué
na custumbré; adé gudibidi'i rai' guia'a rai' ziqué
custumbré religiusé shté ra fariseo. Iurni bé'né
rall juzgué ra shini gusé'dé mé. 3 Ra fariseo nu
gré ra méné israelité, adé raudi'i rall sin qué adé
rié'tidi'i guia'a rall zihani vuelté. Ziagla'gué rall
con ra custumbré shté ra mégulé. 4 Iuré réabri
rall lu llguéa' antsé gau rall, razé rall bien ziqué
custumbré religiusé. Zihani custumbré napé

rall, cusé ziqué rguibi rall vasé nu mbluri nu ra
bandéjé, nu zac hashté ra camé rguibi rall. > Ra
fariseo nu ra mésé guna'bé di'dzé rall lu Jesus:

—¢Pézielu shini gusé'dél adé runédi'i rall
cumplir custumbré shté ra shtadé guélu hia'a
sino rau rall guetéshtildi sin qué adé rie'tidi'i
guia'arall?

6Jesus guni'i:

—Na té falsé. Guldi Isaias el qué nabiadi'dzé
shti'dzé Dios; guni'i' shcuendé té lla na té.
Béqué'éi' shti'dzé Dios narni'i:

Ra ménéuré' rac shtu'u rall na nadé mas con rua'
rall,

peré ldu'u rall nalé zitu zuga'a paré na.

7 Adé rllui'idi'i ra cusé naruné rall iuré quéhuné
rall adorar na.

Ensefiansé shté rall nadé mas nahin tubi mandadé
shté nguiu.

8 Rlua'a téchi té lu mandamienté shté Dios paré
guné té cumplir ra custumbreé shté té, ziqué rguibi
té vasé nu ra mbluri nu zihani cusé mas quéhuné
té cumplir.

9Nu guni'i mé lu rall:

—Quégsigué té; rsamé té mandamienté tubi
ladé; mas canaldé té téchi custumbré shté té
10 purqué Moisés béqué'é: “Gapél réspéti lu shtadél
nu lu shni'al”. También béqué'é Moisés: “El qué
nargué guéc shtadi' ushni'ai' napé qué quini méné
nguiu ni”, 11 peré 18'é té rni'i té: “Si talé tubi nguiu
guépilllushtadi': Gré duminaruné tucaré guénehia
cad'al, na corban, nahin sulé paré Dios”. 12Si talé
guéni'i nguiu zni, iurni rni'i té rqui'nidi'i guédé'é
nguiu dumi ca'a shtadi'. 13 Pues zni cagni'i té

lasaquédi'i shti'dzé Dios. Mds ziagla'gué té téchira
custumbré, nu rlua'a té custumbré ni lu ra shini
gusé'dé té. Zihani cusé igual runé te.

14 Stubi vuelté guna'bé Jesus ra méné zihani nu
guni'i meé:

—Gulé béqué diagué nu gulé guasé nacagnia'a
lu té. 15 Lo qué nagdu nguiu, adé rshi'nidi'i ldu'u
nguiu peré ra didzabé narru'u rua'll, si, ni rshi'ni
lda'ull. [ 16 Si talé rac shtd'ul tsasél, gulé béqué
diagué gré lo qué narnia'a lu té.]

17Turni béru'u mé ladi ra méné; guaté mé lidchi
mé. Guna'bé di'dzé ra shini gusé'dé meé pé runé
cuntiené comparaciuni ré'. 18 Guni'i me:

—cPéllénu lé'é té adé riasédi'i té shti'dza? ;Péllé
adé rac bé'a té narau nguiu adé runédi'i manché
lda'ull? 19 purqué adé riutédi'i nardu nguiu
la'ni 1da'ull sino riutéhin la'ni shpuchill; despuésé
rru'uin.

Manéré ni guni'i mé gré nardu méné naza'quin;
adé runédi'in manché ldu'u nguiu. 20Nu guni'i meé:

—Lo qué narru'u la'ni rua' mieti, ni ze'dé de
la'ni ldu'u nguiu. Ni si, canihunin manché ldu'u
nguiu. 2! Lami ldu'u nguiu rru'u grété' cusé
mal: mal llgabé, rquénu ngulu tse'lé mené, napé
nguiu zihani na'a nu ra na'a napé zihani nguiu.
22Rbaa'né rall pé shté méné; rguini rall sa'll; rzebi
ldu'u rall pé shté méné; runé rall mal cuntré sa'
rall; rsigué rall sa'll; mal vidé nabani rall; nambidi
rall; napé rall vici; runé nadchini rall; cusé nadé

rllui'idi'i runé rall. 23 Gré ra cusé ni rru'u dizdé
la'ni ldu'u nguiu nu por ni napé nguiu duldé de-

lanté lu Dios.

Tubina'a mé zitu nagualdi ldu'i Jesus
(Mt.15.21-28)

24 Béru'u mé lugar ni; gua mé regiuni shté Tiro
nu Sidon. Guaté mé tubi hiu'u; guc shtu'udi'i mé
gac bé'a méné caté nanud mé peré grété' méné guc
bé'arall caté nanuhi'. 25 Luegué bini tubi na'a caté
nanu Jesus. Na'a ni shtsa'péll napé tubi médzabé
fier la'nildu'ull. Bédchini na'a lu Jesus; bézullibill lu
meé. 26 Na'a ni na méné sirofenicia; dizé shtéll na
griego. B&méll ruégué lu Jesus guégu mé médzabé
la'ni 1du'u shtsa'péll. 27 Peré Jesus guni'i lu na'a:

—Napé qué gau ra shini mieti hashté guielé rall
purqué nadi'i bien guédchisul guetéshtildi shté ra
shini méné paré gau ra mbécu'né.

28 Guni'ina'a:

—Nia Dadé, peré ra mbécu'né nananu guéa'
mellé, rauma pedasénarru'u hia'ldé rua'llgué'né.

29 Guni'i mé iurni:

—Bien guni'il. Béagzé lidchil; hia 1é'€ médzabé
béru'ull la'ni ldu'u shtsa'pél.

30 Zia'a na'a; bédchini' lidchi'; bédzéli' shtsa'pi'
naga'a lu camé. Béaqui'; hia adé nidi'i médzabé
la'nildu'i'.

Bénéac Jesus tubi gu'pé cue'té

31 Béru'u mé regiuni shté Tiro nu gudédé mé
lugar nalé Decapolis; bédchini mé gué'dchi Sidon
nand rua' nisédu'u. 32 Be'dénu méné tubi nana
gu'pé nu nati'ngu ruadi'dzéll. Runé méné ruégué
lu mé guédchi'bé mé guia'a mé guéc nguiu ni té
guéaquéll. 33 Bia'a Jesus 1é'€ll tubi ladé. Bézé'€ mé
shcuéné mé la'ni didguéll. Bétia'a mé du'pé shéné
mé lu 1dudzéll. 34 Turni gund mé lu gube'e; béca'a
ldu'u mé nu guni'i":

—Efata. (Ndé'é runé cuntiené dizé shté meé,
guéac didguél.)

35 Luegué bélla'lé diagué nguiu ni, nu béac
ldudzéll. Guzublu ruadi'dzéll bien. 36 Jesus gu-
nibé'a ra méné adé chu lu guadi'dzé rall lo qué
nabémi' peré por mdas guni'i mé, mas béré'tsé
di'dzé nabé'né mé. 37 Nalé guasé Idu'u méné; rni'i
rall:

—Gré naruné Jesus na bien. Ra cue'té rini rall
nura gu'pé ruadi'dzé rall.

8

Bédeé'é Jestis nagau tapé mili nguiu
(Mt. 15.32-39)

1 Guc tubi dzé zihani méné bédéa lu mé, nu
napédi'i rall nagau rall. Jesuds guna'bé ra shini
gusé'dé mé; guni'i mé:

2—Nalé rga'aldua'a ra méné ré' purqué hia guc
tsuné dzé ze'dé naldé rall na nu napédi'i rall nagau
rall. 3 Si talé guéshe'lda 1€'é rall lidchi rall sin adé
gaudi'i rall, sca'a mbee'z€ rall lu nezé. Bélda rall
zitu ze'dé rall.

4Ra shini gusé'dé mé béquebi:

—¢Caguia ca'a hia'a guetéshtildi gau rall? Ni tubi
meéneé quéréldédi'i ndé'e.

5Jesus guna'bé di'dzé:

—¢BEélda guetéshtildi napé té?

Guni'i rai":

—Gadchi.

6 Turni Jesus gunibé'a subé méné zihani lu
guiu'u. Guna'zi mé guéza guetéshtildi. BEdé'é
mé graci lu Dios; luegué béshullé mé guetéshtildi;

bédé'é mé cua'a ra shini gusé'dé mé té qui'dzé rai-
hin paré gauraméné. "Nunua'arai' béldd mbeldé.
Jesus bédé'é graci; guni'i mé lu shini gusé'dé me
té qui'dzé rai' mbeldé lu ra méné. 8 Grété' méné
guddau rall hashté caté lu bielé rall. Iurni bétéa
rai' gadchi tépé pedasé nabé'né subré. 9 Gré ra
naguddu na ra ziqué tapé mili nguiu. 10 Iurni
bé'né Jesus despedir ra méné; be'pi mé la'ni barcu
con ra shini gusé'dé mé té zia'a rai' regiuni nalé
Dalmanuta.

Ra fariseo guna'bé rall guné mé tubi milagreé
(Mt.16.1-4; Lc. 12.54-56)

11 Bédchini ra fariseo lu Jesus. Guzublu rchupé
di'dzé rall. Bété'deé rall tubi prébé 1é'é mé, nihuné
mé tubi milagré lurall. 12Béca'aldu'u mé nu guni'i
me:

—¢Pézield rac shtu'u té guéna té tubi milagrée?
Guldia rnia'a lu té; gunédia'a ni tubi milagré de-
lanté lu té.

13 Turni béséa'né mé 1é'é ra méné té giie'pi mé
stubi vuelté la'ni barcu. Zia'a mé stubi ladé rua'
nisé ru'bé.

Ldai' shté fariseo
(Mt.16.5-12)

14 Ra shini gusé'dé mé nua'a tubsé guetéshtildi
la'ni barcu purqué béa'ldé 1du'u rai' niua'a rai'
nagaurai'. 15Jesus guni'i lu rai':

—Gulé gupé cuidadé levaduré shté ra fariseo nu
levadureé shté Herodes.

16 Turni guzublu guni'i rai' lu sa' rai':

—Aqué. Adé chu nud'adi'i guetéshtildi, por ni
rni'i mé zndé'e.

17 Jesus guc bé'a la'ni 1du'i' lo qué nabé'né rai'
llgabé. Guni'i mé:

—¢Pézield rni'i lu sa' té nud'adi'i té guetéshtildi?
;Pé adeé riasédi'i té? ;Pé adé rdé'édi'i té cuendé?
(Pé naguédchi ldu'u té? 18 ;Pé adé ndpédi'i té slu té
paré guéna té? ;Pé adérinité? ;Pé adéréagnaldu'u
té milagré nabéna? 19 Dzé na béshulla guetéshtildi
paré gudau ga'i mili nguiu, ¢bélda tépé pedasé
bétéa te?

Béquebi rai':

—Chi'bé chupé tépé.

20 —Nu iuré béshulla gadchi guetéshtildi paré
tapé mili nguiu, ;bélda tépé pedasé bétéa te?

Guni'i rai":

—Gadchi tépé.

21Guni'i mé lu rai":

—¢Péla'di guédé'édi'i té cuendé chu nahia?

Jesus bénédqui' tubi ciegu mé Betsaida

22 Turni bédchini rai' gué'dchi Betsaida. Be'dénu
ra méné tubi ciegu lu mé. Bé'né rall ruégué
guédchi'bé mé guia'a mé guéc ciegu té guéaquéll.
23 Guna'zi mé guia'a ciegu; guanu me 18'éll fuéré
shté gué'dchi. Bétia'a mé du'pé shéné mé rua'slull;
bédchi'bé mé guia'a mé guéquéllnu guna'bé di'dzé
mé:

—¢Gurnal du' pé?

24Lé'é ciegu guna guia'a; répill lu mé:

—Rnahia lu ra méné cumeé ziqué ra hiagué; zi-
azu rahin.

25 Turni bédchi'bé Jesus guid'ai' rua' slu ciegu
stubi. Béldisé mé lull guia'a. Luegué béac slull;
be'rqué rnall zitu. 26 Iurni Jesus béshe'ldé 18'éll;
ziagzéll lidchill. Guni'i mé:

—Adé tsutél gué'dchi nu adé chu lu
guadi'dzédi'il lo qué nabéna.

Pedro béquebi Jesus na el qué nagudili Dios
(Mt. 16.13-20; Lc. 9.18-21)

27 Jesus nu ra shini gusé'dé mé gua rai' paré
regiuni nalé Cesarea Filipo. Iuré ziazu mé nezég,
guna'bé di'dzé mé lu rai':

—¢Chu rni'i méné nahia?

28 Béquebi rai':

—Nanu méné narni'i nal Juan Bautista. Stubill

rni'i nal Elias. S€béldd méné rni'i nal tubi nabi-
adi'dzé shti'dzé Dios guahieté.

29Repi Jesus lurai'":

—Lé'é té schu rni'i té nahia?

Pedro guni'i:

—Nal Cristo, el qué nagudili Dios paré
guénibé'al.

30Turni gunibé'a mé adé chu lu guadi'dzédi'i rai'
na me Cristo.

Guni'i Jesus lu shini gusé'déi' gati'
(Mt.16.21-28; Lc. 9.22-27)

31 Turni guzublu rlua'a Jesus 1é'é ra shini
gusé'déi'’ de qué nguiu nabéshe'ldé Dios lu
gué'dchiliu, guni' sufrir demasiadé. Guni'i mé
ra meégulé narnibé'a nu ra béshuzi namas lasac
con ra meésé narlua'a léy, guné rall despréci lé'é
mé. Guni'i meé quini rall 1é'é mé peré despuésé de
tsuné dzé, tsashté mé ladi ra tégulé. 32 Claré guni'i
meé di'dzé ni. Iurni Pedro bia'a 1€'é Jesus tubi
ladé nu guzublu gudildi Pedro 1é'€ mé. 33 Jesus
bédchigré lu mé; gund mé lu shini gusé'dé mé.
Gudildi mé 1é'é Pedro; fuerté guni'i mé:

—Guabsu lua, Satanas. Adé runédi'il llgabé
ziqueé Dios sino ziqué méné shté gué'dchiliu.

34Turni guna'bé Jesus ra shini gusé'dé mé nu ra
méné zihani; guni'i mé lu rall:

—Si talé nanu méné narac shtu'u gaquéll
shména, napé qué gunéll renunci prupi deseo
shténéll. Napé qué gaquéll dispuesté gatill por na;
nu guidé ndaldéll na. 35 El qué nadé rac shtu'udi'i
gati por na, zatill. Peré el qué naguéniti vidé
shténi' por na nu por diza'qué, guébanill paré
siempré; gac salvaréll. 36 Adé pé rllui'idi'i guné
nguiu gan grété' cusé lu gué'dchiliu nu despuésé
guénitill vidé shténéll, adé nidi'i fin paré 18'€lL
37 ;pé ofrendé guédé'é nguiu lu Dios paré gac

salvaréll? 38 Ra méné bésa'né rall shnezé Dios nu
napeé rall zihani duldé. Cualquier de 1€'é nguiu

si talé rtu lull de na; si talé rtu lull de diza'qué
delanté sa'll, iurni gu'étl’l lua de 1é'é nguiu ni
iuré gueldé guédchinia de gube'e. Nahia nguiu
nabéshe'ldé Dios lu gué'dchiliu; guédchinia con ra
ianglé shté gube'e. Guédchinia con pudéré nu llni
shté Dios.

9

ITambién guni'i mé:

—Guldia, nabani béldd méné ndé'é; adé gatidi'i
rall hashté guéna rall de qué cagnibé'a Dios la'ni
ldu'u méné, de qué hia rnibé'a mé con pudéré.

Jesus guc cambi delanté lu rai’
(Mt.17.1-13; Lc. 9.28-36)
2Gudédé shu'pé dzé; Jesus bia'a Pedro nu Jacobo
nu Juan; ziazu rai' tubi dani ru'bé. Iurni Jesus guc
cambi delanté lu ra shini gusé'dé mé. 3 Shabé mé

guc cambi hashté rabéni'i tanté naquichin ziqué
ni tubi biashtildi adé gunédi'i gan guéséquichin.
4 Bélua'alu Elias nu Moisés lu rai'.  Gund rai'
quéadi'dzé Jesus con Elias nu Moisés. 5 ITurni Pedro
guni'i:

—MBésé, nabéné dzu hia'a ndé'é. ;Pé zédéntsa'u
na'a tsuné ranchi ndé'é?  tubin paré 1é8'él
guéquéréldél, stubin paré Moisés, stubin paré
Elias.

6 Peré rac bé'adi'i Pedro pé guni'i' tanté bédzébé
ra shini gusé'dé mé. 7 Iurni bédchini tubi shcahi
nabésé'au gré rai', nu bini rai' tubi bé naguni'i
la'mi shcahi:

—Ndé'é 1é'é shinia narac shtua'a; gulé béqué
diagué shti'dzi'.

8Turni gund ra shini gusé'dé mé gré ladé; ni tubi
chu lu gunarai'; sulé Jesus zuga'a.

9 Bieté rai' lu dani. Gunibé'a mé ni tubi chu
lu guepi rai' naguna rai' lu dani hashté iuré 1é'é
nguiu nabéshe'ldé Dios lu gué'dchiliu tsashtéhi'
ladira tégulé. 10 Adé chu lu biadi'dzédi'i rai' lo qué
guna rai' guéc dani peré guna'bé di'dzé lu sa' rai'
péruné cuntiené shti'dzé mé de qué tsashtéhi'ladi
ra tégulé. 11 Turni guna'bé di'dzé rai' lu mé:

—¢Pézielu rni'ira mésé shté 1€y de qué Elias napé
qué guidi' priméré?

12 Béquebi mé:

—Verda nahin. Hia bidé Elias té paré guné
za'qui' grété' ra cusé. Peré ¢pé rni'ira Sagradas Es-
crituras cerqué shcuendé nguiu nabéshe'ldé Dios
lu gué'dchiliu? Pues rni'i rahin de qué guni' sufrir;
sac zihi'; nu guné méné despréci 1é'i'. 13 Guna, hia

bidé Elias nu bé'né ra méné lo qué naguc shtu'u
rall. Lo qué nana escrité de 18'i' hia guc cumplir.

Jestis bénéac tubi llgué'né
(Mt.17.14-21; Lc. 9.37-43)
14 Béagri rai' caté zubé los de mds shini gusé'dé

mé. Gund rai' zihani méné alrededuré shté rai'.
Ra mésé narlua'a 1éy gudildi di'dzé rall con 1é'é

rai'. 15Juré gund ra méné lu Jesus, guasé Idu'u rall;
be'dé guéllu'né rall lu mé paré guné rall saludar
16'é mé. 16 Turni guna'bé di'dzé Jesus lu rall:

—¢PEllé quéadi'dzé té nga'li? ¢Pézielu gudildi
di'dzé te?

17Turni tubi nguiu béru'u ladi gré méné; guni'ill:

—Meésé, zeldénua llga'ma Iul.  Napéll tubi
médzabé la'mi ldu'ull. Nall gu'pé, bé'né médzabé.
18 Ancalé rna'zi médzabé 1é'é llgué'mé, rru'ldé
meédzabé 18'éll lu guiu'u. Rru'u béchini rua'll nu
rchushi lai'll. Zni masru'u rba'cull. Ze'dénua l1é'€ll
lu shini gusé'dél peré adé bé'nédi'i rall gan néac
llgué'né.

19 Repi mé iurni:

—Lé'é té nalé naguédchi ldu'u té. ;Hashté guc
guébezénua l€'é té, té pare tsaldi ldu'u té shti'dza?
¢Blac tiempé guéquéreldénua 1€'é té, té paré tsaldi
ldu'u té? Gude'enu shinil lua.

20 Juré be'dé guénu shtadé llgué'né 1€'é ligué'né
lu Jesus, gund meédzabé gu'pé lu Jesus. Béru'ldé
meédzabé ngulé'mé lu guiu'u. Béchi'chi llgué'né
nu gu'té gudu'bi ligué'mé lu guiu'u; béru'u béchini
rua'll. 21Jesus guna'bé di'dzi' lu shtadé llgué'né:

—¢Blac tiempé rac llu'u llgué'né?

Béquebi shtadé llgué'né:

—Dizdé nabi' ch111 22 Zihani vuelté bétia'a
médzabé 1€'éll Iu gui'i u lu nisé té gati llgue'ne. Si

talé zaquél gunéaquél 1é'éll zudu'pé, bé'né favure,;
béga'aldu'ul 1é'é na'a.

23 Guni'i Jesus lu shtadé llgué'né:

—¢Pézielu rni'il lua zni'i? Si talé tsaldi 1du'ul
Dios, 1€'€ mé guné mé grété' cusé pare 1é'él.

24 Luegué shtadé llgué'né guni'i fuerté:

—Rialdi ldua'a peré bé'mé compafii na té tsaldi

ldua'améas. "
25 Jesus guna nalé zihani méné bédéa hashté

rdia'a lu sa' rall. Iurni fuerté guni'i mé guéc
médzabé:

—Lé'élmédzabé nand gu'pé nu cue'té, rnibé'ahia
18'é1; béru'u de llgué'mé ré' nu adé guéabridi'i tsutél
la'mildd'ull jamas.

26 [urni 1é'é médzabé gurushtid nu béru'ldéll 1é'é
ligué'né lu guiu'u nu bésé'séll 1é'é llgué'né. Béru'u
médzabé; béamé llgué'né ziqué naguti. Zihani
méné guni'i hia guti llgué'né. 27 Peré Jesus guna'zi
guid'all paré béldisé mée 1é'€ll. Guasuldill.

28Turni guaté Jesus tubi hiu'unu ra shini gusé'dé
mé guaté rai'. Guna'bé di'dzé rai' lu Jesus:

—¢Pézield adé bémédi'i na'a gan niagu na'a
meédzabé fier la'ni ligué'né?

29 Repi Jesus:

—Sulé si talé rialdi ldu'u té de verda nu guné té
ayuné, iurni gapé té pudéré paré guégu té médzabé
ziqué médzabé ré'.

Stubivuelté guni'i Jesus gati'
(Mt.17.22-23; Lc. 9.43-45)
30 Béru'u rai' lugar ni; gudédé mé nezé Galilea.
Adé guc shtu'u mé ni tubi chu gac bé'a ca zia'a rai'

31purqué quéglua'a mé ra shini gusé'dé mé. Guni'i
mé lu rai':

—Nahia nguiu nabéshe'ldé Dios lu gué'dchiliu.
Gac entregara lu guia'a méné té quini rall na peré
dzé tsuné tsashtéa ladi ra tégulé.

32 Adé guasédi'i rai' shti'dzé mé. Bédzébé rai
niana'bé di'dzé rai' lu Jesus pé runé cuntiené lo
qué naguni'i me.

¢Chu namads lasac?
(Mt. 18.1-5; Lc. 9.46-48)

33 Turni bédchini rai' gué'dchi Capernaum. Iuré
nanu rai'la'ni hiu'u, guna'bé di'dzé mé lu ra shini
gusé'dée mé:

—¢Pécagni'ilusa'té nga'liiuré ze'dé zu té nezé?

34 Béac dchi rai' purqué béchupé di'dzé rai' chu
namas mé lasac entré 1€'é rai'. 35 Iurni guzubé
mé; guna'bé mé ra chi'bé chupé shini gusé'dé mé;
guni'i meé:

—Si talé tubi té rac shtu'ul gaquél mé mas lasac
lu sa'l, napé qué gaquél lultimé de gré té nu napé
queé gunél sirvé los de mas sa'l.

36 Turni guna'bé mé tubi llgué'mé; béza mé 1l-
gué'meé guélau ladi ra shini gusé'dé mé. Gudédchi
mé 1é'é llgué'né nu guni'i mé lu rai":

37 —El qué naquéhapé tubi ligué'mné ziqué ndé'é
purqué méné nirac shtu'ull na, también quéhunéll
recibir na. El qué naquéhuné recibir na, también
quéhunéll recibir el qué nabéshe'ld€ na.

El qué nadé rni'idi'i cuntré lé'é hia'a nall favuré
delé'é hia'a
(Mt.10.42; Lc. 9.49-50)
38 [urni Juan guni'i lu Jesus:

—MEésé, guna na'a tubi nguiu; rgull médzabé
lami ldu'u méné iuré rni'ill 1él, peré 1é'é na'a
bédé'né na'a prohibé tsagla'guédi'i gull médzabé
purqué adé rzénudi'ill 1€'é hia'a.

39Jesus guni'i:

—Adé chu guécadi'i 18'éll purqué el qué
naquéhuné milagré por pudéré shténa, adé
nadi'ill capaz guéni'ill cuntré na. 40 El qué nadé
rni'idi'i cuntré lé'é hia'a, nall favureé de 1é'é hia'a.
41 Cualquier méné naguéne'e tubi vasé nisé gu
té, rné'ell nisé ni purqué na té shmeéna, seguré
guédé'é Dios premi ca'a nguiu ni.

Gulé gupé cuidadé té gunédi'i té dulde
(Mt.18.6-9; Lc. 17.1-2)

42Turni repi meé:

—~Cagnia'a shcuendé tubi mé humildé nana ri-
aldi ldu'i na. El qué narlua'a tubi mé humildé
mal nezé té gunéll duldé, mejuré galdé nguiu
ni tubi guichi ru'bé iénill; tsagru'ldéll 1é'éll la'mi
nisédu'u. 43 Sitalé guid'al rac shtu'u guéldagué 16'él
lu duldé, béchugué guia'al. Mejuré guédchinil con
tubsé guid'al caté napél vidé sin fin qué guédubi
cuerpé tsal gabildi. Ndé nunqué réaldédi'i be'lé. [
44 nu mbiziugué adeé ratidi'i; nunqué adé réaldédi'i
gui'i.] 45 Si talé guéa'l rac shtu'u guéldagué 18'€l
lu duldé, béchugué guéa'l. Mejuré guédchinil tubsé
guéa'l caté napél vidé sin fin qué guédubi cuerpé
guzid'al gabildi caté nunqué réaldédi'i be'lé [ 46 nu
ratidi'i mbiziugué nu adé réaldédi'i gui'i.] 47 Si talé
slul rac shtu'u guéldagué 1é'él lu duldé, gulu slul.
Mejuré tsutél caté rnibé'a Dios tubsé slul, no sea

tsal gabildi con guérupé slul. 48 Ndé ra mbiziugué
ratidi'i nu nunqué réaldédi'i be'lé.

49 °Gré mieti napé qué gac purificar rai' con
be'lé. [Guétia'a méné du'pé zedé guéc ma nad-
chi'bé lu bécu'gué.] 50 Nabéné na zedé peré si
talé napédi'i zedeé sabor, ¢lla guné nguiu té guéabri
sabor shtézedé? Gulé gapé zedé shté galnadu'unu
gulé gac mé pacénci delanté lu sa' té.

10

Jesus bélua'a shcuendé divurci
(Mt.19.1-12; Lc. 16.18)

1 Béru'u mé Capernaum; bédchini mé regiuni
shté Judea hashté tubi lugar nanaqué nezé guia'a
guéé'gu Jordan. Zihani méné bédéa lu mé; bélua'a
meé 1é'é rall ziqué siempré. 2 Bidé guébi'gué ra
fariseo lu mé; caguili rall mudé guédchi'bé rall
demandé cuntré 1é'é mé. Guna'bé di'dzé rall lumé
sitalé nanu permisisegunléy guésa'né nguiu tse'lé
nguiu. 3 Béquebi mé:

—¢Pé béqué'é Moisés la'ni libré shté Dios?

4Guni'i rall:

—Moisés bédé'é permisi guésa'né nguiu tse'lé
nguiu, sulé napé qué guédé'é nguiu tubi guichi
shté divurci.

5> Turni guni'i mé:

—Purqué nalé naguédchildu'u t€, por ni béqué'é
Moisés mandamienté ré' 6 peré dizdé guzublu
gué'dchiliu, iuré béntsa'u mé grété' ra cusé, “Bé'né
Dios formar 1é'é nguiu nu lé'é na'a”. 7 Por
ni guéru'u nguiu lidchi shtadéll con shni'all nu
guébaninu nguiu tsé'léll. 8 Hia guérupé rall gac rall

tubsé; nadi'i rall chupé sino tubsé. 9 Por ni, lo qué
nabémeé Dios unir, adé chu guéldédi'i1é'é rall.

10Turé nanuJesusla'ni hiu'u, ra shini gusé'dé mé
guna'bé di'dzé rai' lu mé pé runé cuntiené di'dzé
ré'. 11 Guni'i mé:

—El qué naguésa'né tsé'li' nu guétsé'all stubi
vuelté, runéll duldé lu priméré tsé'léll; ni na adul-
teri. 12 Nu si talé tubi na'a guésa'néll tsé'li' té paré
guétsé'all stubi vuelté, runéll duldé adulteri.

Jesus bé'mé ldai' ra ligué'né
(Mt.19.13-15; Lc. 18.15-17)

13 Turni guanu méné zihani ra llgué'mé paré
guédchi'bé guia'a mé guécrai'. Ra shini gusé'dé mé
gudildi rai' naguanu ra llgué'né. 14 Iuré gund mé
lla bé'né ra shini gusé'dé mé, béldé mé; guni'i mé:

—Gulé bédé'é si, guidé ra llgué'né lua. Adé
guécadi'i té lu ra ni'i, purqué ra méné nand ziqué
ra llgué'mé tsuté rall caté rnibé'a Dios ziqué Réy.
15 Guldia, sulé el qué naguné recibir Dios ziqué
Réy té guénibé'a mé 1€'éll ziqué tubi ligué'né, sulé
nguiu ni guébdnill caté na meé réy.

16 Turni gudédchi mé ra llguémé. Bédchi'bé mé
guia'a mé guécrall nu bé'mé ldai' meé 1€'€ rall.

Tubi sultéréricu
(Mt.19.16-30; Lc. 18.18-30)

17Turé ziagla'gué Jesus nezé, bidé guéllu'né tubi
nguiu lu mé. Bézullibill lu mé nu guna'bé di'dzéll:

—MBésé za'queé, ¢lla guna paré gapa vidé sin fin?
gac salvara.

18 Guni'i mé:

—¢Pézield rni'il lua naza'ca? purqué ni tubi adé
chunaza'qué, sulé Dios. 19Nanélra mandamienté:

“Adé rguinidi'il sa'l; adé rquénudi'il tse'lé sa'l; adé
cuanédi'il pé shté méné; adé guadi'dzédi'il bishi;
adeé guésiguédi'il méné, nu bézu'bé diagué shti'dzé
shtadél nu shni'al”.

20 Nguiu ni guni'i:

—MEésé, béna cumplir gré ra mandamienté ré'
dizdé nabi'cha,

21 Jesus guna lull; nalé guc shtu'u mé 1é&'éll.
Guni'i me:

—Tubi cusé runé falté; bétuu' gré cusé nandapél,
bédé'é dumi ca'a ra prubi; iurni gapél tesuré lu
gube'e. Nu gude'e naldé na; bé'né renunci prupi

deseo shténél té guélua'a nadispuesté sac zil por
na.

22 Turé bini nguiu ni di'dzé shté mé, rid ldu'ull;
z@éagz€ll tristé purqué napéll tubi shtaci ru'bé.

23 Gund mé lu ra nazuga'a alrededuré 1é'é mé;
repi meé lu ra shini gusé'dé mé:

—Nalé nagané tubi nanapé zihani dumi gunéll
recibir Dios ziqué Réy.

24 Ra shini gusé'dé mé bédzéguéé' 1du'u rai' por
di'dzé shté mé. Jesus guni'i lu rai':

—Lé&'é té ziqué llgué'né, blac nagané guné ra
ricu recibir Dios ziqué Réy, ra nguiu naruné con-
fiar dumi. 25 Mds sencigi tsuté tubi camellé ichi
iagullé qué tubi ricu tsutéll caté rnibé'a Dios.

26 Turni mas guasé ldu'u rai'; guni'ilu sa' rai'":

—¢Chulléti'i gac salvar? ¢Chull gapé videé sin fin?

27]Jesus gund lu gré rai'; guni'i mé:

—Adé gunédi'i nguiu gan guné salvar 18'i' peré
Dios napé pudéré guné mé grété' ra cuse.

28 Turni Pedro guni'i lu mé:

—Guna, 1é'é na'a bésamé na'a grété' cusé paré
ze'dé naldé na'alé'él.

29 Guni'i Jesus:

—Guldia, el qué nabésa'né lidchi', béchi', zani',
shtadi' u shni'ai', u tsé'li', u shini', u guiu'u lachi
shténi'; guésanéll ra cusé ni purqué rac shtu'ull
diza'qué shténa, niétiqué guénitidi'ill. 30 Gunéll
recibir zihani cusé mds iurne' hashté tubi gahiu'a
vuelté mas lidchi', béchi', zani', shni'ai', shini',
shlachi'. Nu guné méné cuntré nguiu ni peré
despuésé guébanill lu gube'e tubi vidé sin fin.
31 Zihani méné nalasac iurne' delanté lu sa' rall,
gac rall lultimé dzé ni; nu zihani nana laltimé
iurne', gac rall méné namas lasac lu Dios.

Stubivuelté guni'i Jesus gati'
(Mt.20.17-19; Lc. 18.31-34)

32 Niand ziazu rai' nezé Jerusalén, ziazi mé
delanté lu ra shini gusé'dé mé. Nalé guasé ldu'u
rai' nu ra nacanaldé téchi mé, bédzébé rall. Iurni
1é'€ mé bia'a 1é'é ra shini gusé'dé mé tubi cu';
guzubélu guni'i mé lu rai' ra cusé nagunénui méné
18'". 33 Guni'i mé:

—7Z1a hia'a Jerusalén caté guné ra méné cuntré
na, nguiu nabéshe'ldé Dios lu gué'dchiliu. Ndé
gac entregara guia'a ra jéfé shté ra béshuzi nu
lu ra mésé shté 1éy. Guné rall condenar na lu
galguti. Guneé rall intriegu na lu guia'a méné de
stubi naciuni. 34 Guneé rall burné de na; guéchi'bé
shéné rall lua nu guéqué'é hiagué rall na nu quini
rall na, peré dzé tsuné tsashtéa ladi ra tégulé.

Guna'bé Jacobo nu Juan tubi favuré
(Mt.20.20-28)

35 Turni Juan nu Jacobo, shini Zebedeo, bédchini
rai'lu Jesus. Guni'i rai':

—Meésé, rac shtu'u na'a gunél tubi favuré
naguéna'bé na'a lul.

36 Guni'i mé lu rai':

—¢Pérac shtu'u té guna?

37Guni'irai":

—Rac shtu'u na'a guéné'el permisi iuré
guénibé'al ziqué Réy, subénu na'a 1é'él, tubi de
lé'é na'a ladé 1di, stubi de l1é'é na'a ladé rubése.

38Turni guni'i Jesus lu rai':

—Adé guénédi'i té lo qué narna'bé té lua. Gulé
guni'i lua, /z€zac zi té ziqué na? ;Zac tédeé té cusé
duré natéda?

39 Béquebi rai':

—Zacna'a.

Jesus guni'i":

—Guldi té. Guné té sufrir demasiadé ziqué
guna sufrir. Gu té el mizmé vasé shté sufrimienté
40 peré paré subé té cula'nia, tubi de 1€'€ té ladé
1di, stubi ladé rubésé, adé runédi'i tucaré guénehia
si subé té ndé. Dios bé'né preparar lugar ni sulé
paré ra narac shtu'u meé subé rall ndé.

41 Turé bini chi'i shini gusé'dé mé lo qué na-
guna'bé Jacobo nu Juan, béldénu rai' Jacobo nu
Juan. 42Jesus gund'béi' 1€'é rai', nu guni'i mé:

—Le'é té nané té ra jéfé shté naciuni nanadi'i mé
israelité, nalé rzac zi rall méné nu rdchi'bé rall 1€y
nand dushé 43 peré adé gaquédi'i zni entré 16'é té.
Sitalé rac shti'ul gaquél mé ru'bé lu sa'l, napé qué
gunél sirveé los de mas sa'l. 44 Cualquier de 1é'é té
si talé rac shti'ul gaquél mayureé entré greé ra sa'l,
napé qué gaquél muzé shté gré rai'. > Nahia nguiu

nabéshe'ldé Dios lu gué'dchiliu; zelda ziqué muzé
shté méné. Zéldédia'a paré guné méné sirvé lua.
Guénehia vidé shténa ziqué préci paré gac salvar
zihani méné.
Bénéac Jesus tubi ciegu nalé Bartimeo
(Mt.20.29-34; Lc. 18.35-43)

46 Turni bédchini Jesus con ra shini gusé'dé mé
gué'dchi Jerico. Iuré hia na rai' paré guéru'u rai'
gué'dchi, zianaldé cantida méné 1€'é rai'. Tubi
ciegu nalé Bartimeo nand shini Timeo, zubéll lu
nezé. Cagna'béll gu'né. 47 Bini Bartimeo ze'dé
Jesus mé Nazaret; iurni fuerté guni'ill:

—]Jesus 11ébni David, béga'a 1du'ul na.

487Zihani méneé guni'i rall guéc Bartimeo té guéac
dchill peré 1é'éll masru'u fuerté guni'ill:

—Llébni David, béga'a Idu'ul na.

49 Turni Jesus guzudchi; guni'i mé:

—Gulé guaglli'i ciegu ré'.

Guna'bé rai'lé'é ciegu nu guni'i rai":

—Beéquité 1du'ul. Guasuldi; cagna'bé Jesus l1é'€l.

50 Turni béru'ldé Bartimeo shabé guitséll nu
béchéséll. Guagllu'néll lu mé. 51 Jesus guni'i lull:

—¢Pérac shtu'ul guna?

Bartimeo guni'i:

—MBésé, rac shtua'a guénahia ziqué antsé.

52Jesus repi:

—Beéagzé, hia béaquél purqué rialdi 1da'ul na.

Béac nguiu ni nu guanaldéll 1&'é mé.

11

Guaté Jesus Jerusalén ziqué Réy
(Mt.21.1-11; Lc. 19.28-40; Jn. 12.12-19)

1Turni ziagdchini rai' gué'dchi Jerusalén guélla'
ra gué'dchi Betfagé nu Betania. Bédchini rai' rua'
dani shté Olivos nanaqué frenté paré Jerusalén.
Iurni Jesuds béshé'ldi' chupé shini gusé'dé mé.
2Guni'i mé:

—Gulé tsa gué'dchi nanaqué delanté. Nga'li
guédzelé té tubi burré; quédu ma rua' nezé.
Lé'é burré ni la'di chu quibédi'i téchi ma. Gulé
bésha'qué ma nu gulé te'ent ma ndé'é. 3 Si talé
guéna'bé di'dz€é méné pé guné té burré, gulé guni'i
lull de qué 1é'é mésé shténé té rqui'ni' 1é'é ma, nu
luegué guéshé'ldi' 16'é ma.

4Turni zia'a ra shini gusé'dé mé; bédia'guélu rai'
1é'€ ma naquédu rua' nezé. Bésha'qué rai' 1é'é ma.

> Béldd méné nazu nga'li guni'i rall:

—¢Pé quéhuné té? ;Pézielu bésha'qué té burré
re'?

6 Repirai' ziqué guni'i Jesus lurai'. lurni bésa'né
méné pareé bia'a rai' burré. 7 Bédchini rai' lu Jesus,
nu bédchi'bé rai' shabé rai' téchi burré té gudchibé
Jesus téchi ma. 8 Zihani méné gudishi shabé rall lu
nezé caté ze'dé Jesus. Stubi shcua'a méné béldieté
rall ndiagué shté hiagué. Gudishi rallin lu nezé.

9Turni méné naze'dé delanté nuranaze'dé trasé
nalé fuerté guni'i rall:

—Guné meé salvar. Bendité el qué naze'dé
guédchini por parté shté mé. 10 Béné ldai' Dios
1é'é Réy naze'dé; subéll lu truné shté David, shtadé
guélu hia'a. LIéru'bé na pudéré shté Dios nacabezé
gube'e. Guné mé salvar.

11 Guaté JesusJerusalén. Luegué guaté méiddu'u
ru'bé; guna mé gré ladé, iurni béru'u mé; zia'a

mé Betania con ra shini gusé'dé mé purqué hia
guadze'.

Hiagué nadé rgudi'i nashi
(Mt.21.18-19)

12 Stubi dzé béru'u rai' Betania. Iuré ziazu
mé nezé, béldiamé mé; guna mé zitu tubi hiagué
bélda'u nanapé ndiagué. 13 Guagna mé si talé
naque nashi lu hiague, gau meé. Adé bedzeledi'i
mé nashi; puré ndiagué naqué lu hlague purqué
ndadi'i shtiempé nashi. 14Iurni guni'i mé lu hiagué:

—Nunqué jamas adé chu gaudi'i nashi shténél.

Bini ra shini gusé'dé mé lo qué naguni'i meé lu
hiagué.

Béséllu'né Jesus ra nacagtuu' la'ni iddu'u
(Mt.21.12-17; Lc. 19.45-48; Jn. 2.13-22)

15 Bédchini rai' Jerusalén. Guaté mé la'ni iddu'u
ru'bé. Guzubélu béséllu'né mé ra naquégtuu' nu
ra naquégzi'i la'ni iddu'u. Béré'shé mé mellé shté
ra nacagchili dumi. Béré'shé mé ra iagshili shté
ra nacagtuu' palumé. 16 Gunibé'a mé ni tubi chu
gua'a trashté la'ni iddu'u. 17 Bélua'a mé ra méné;
guni'i":

—La'ni Sagradas Escrituras rni'i zndé'é: “Iadu'u
shténanaparé guné mieti orarlu Dios”; peré1é'é té
bé'mé té cambi iddu'u ziqué cuevé shté nguba'né.

18 Ra jéfé shté béshuzi nu ra mésé narlua'a léy
bini rall shti'dzé mé. Bédzébé rall 1é'é mé purqué
grété' méné guasé ldu'u rall ensefiansé shté mé.
Por ni gudili ra contrari shté mé mudé paré quini
rall 1€'é mé. 19 Turé bédchini gue'lé, Jesus con ra
shini gusé'déi' béru'u rai' ciuda Jerusalén.

Gubidchi hiagué bélda'u
(Mt.21.20-22)

20 Stubi dzé rsili gudédé rai' caté zubé hiagué
bélda'u. Guna rai' gubidchin hashté shlu'chin.
21 Turni Pedro béagnd ldu'i shti'dzé mé; guni'i Pe-
dro:

—MBésé guna, l1é'é hiagué naguludel 1€'in gubid-
chi.

22 Guni'i mé:

—Gulé tsaldi ldu'u té shti'dzé Dios. 23 Guldia
rnia'a lu té, cualquier nguiu narni'i lu dani ré':
“Guabsu ndé'é nu tsal la'ni nisédu'u”, si talé adé
rzadi'ildu'u nguiu nj, si talé tsaldildu'ull, guné mé
lo qué naguni'ill. 24 Por ni rnia'a lu té, grété' lo
qué narna'bél lu Dios, gulé tsaldi ldu'u té guné té
recibirin, iurni guéne'e méhin. 25 Turé cagnd'bél lu
Dios, bé'né perduné contrarishténél, iurni Shtadél
naquébezé gube'e guni' perduné duldé shténél. [
26 En cambi si talé adé nédi'il gunél perduné sa'l,
tampuqué guné Dios perduné 18'él.]

Pudéré nanapé Jests
(Mt.21.23-27; Lc. 20.1-8)

27 Béagri rai' Jerusalén stubi vuelté. Guaté mé
iddu'u ru'bé. Turni bédchini ra jéfé shté ra béshuzi
nu ra mésé narlua'a léy con ra mé gushé shté
gué'dchi. Bédchini rall lu Jesus. 28 Guna'bé di'dzé
rall:

—¢Chu shté permisi runél cusé ré'?  ¢Chu
béshe'ldé 18'€1?

29Tesus béquebi:

—Nu na guéna'bé di'dza lu té. Gulé guni'i lua,
iurni guénia'a lu té chu béne'e permisi paré guna
ra cusé. 30 ;Chu béshe'ldé Juan Bautista paré

guéchu'bé nisi', Dios u méné? Gulé guni'i chu
bédé'é permisi l1é'i'.

31 Guzublu guna'bé di'dzé lu sa' rall. Guni'i rall:

—Si talé guéni'i hia'a lu Jesus de qué Dios
béshe'ldé Juan, iurni guéna'bé di'dzé Jesus lu hia'a:
“¢Péziell adé gualdidi'i ldu'u té shti'dzi'?” 32 Ni
mudé guéni'i hia'alu Jesus: “Ra méné béshe'ldé 16'é
Juan”.

Znicagni'irall purqué bédzébé rall ra méné. Casi
gré méné gualdi 1du'u rall de qué Dios béshe'ldé
Juan té guéni'i' shti'dzé mé. 33 Iurni guni'i rall lu
Jesus:

—Rdé'édi'i na'a cuendé chu béshe'ldé 1€'é Juan.

Jesus guni'i lu rall:

—Nu na adé guéquébidia'a lu té chu béshe'ldé na
paré runa ra cuse ré'.

12

Comparaciuni shté muzé mal
(Mt.21.33-46; Lc. 20.9-19)

1 Guzublu Jesus cagni'i mé por comparaciuni;
guni'i meé:

—Tubi nguiu bécabni zihani hiagué uvé nu
bentsa ull tubi lu' alrededuré. Béntsd'ull caté
gueru U jugué shté uve; nu béntsa'ull tubi hiu'u
guia'a paré quéhapé muzé ra hiagué.

’Nu bédé'é nguiu ni guiu'u paré trabajaduré
guné rall dchi'ni médi. Iurni zid'all zitu. 2 Iuré
béga'a tiempé shté cuseché, 1é'é lameé béshé'ldi'
tubi muzé; tsagca'a muzé lo qué naruné tucaré
lamé. 3 Peré ra nabéca'a guiu'u guna'zi rall 1é'é
muzé; bédé'é rall galné 1é'é muzé, nu béséllu'né
rall 1é'é muzé sin adé pé bédé'édi'i rall niua'a

muzé. 4Iurni lamé béshé'ldéll stubi muzé; bé'mé
ra nguiu ridé guéc muzé. Guni'i rall didzabé guéc

muzé. > Lé'é lameé béshé'ldéll stubi muzé. Muzé ni
gudini ra nguiu. Béshe'ldé lamé mas zihani muzé.

Bélda rai' gudini rall 1é'é rai'. Sébélda ra muzé
bédé'é rall galné.

6°Lamé ni napéll tubsé shinill. Nalé rac shtu'u
lamé shini'. Béshe'ldé lamé shini' lu ra nguiu;
guni'i lamé: “Gapé rall réspéti lu shinia”. 7 Peré
ra nabéca'a guiu'u guni'i lu sa' rall: “Gund, ndé'é
llga'né lamé naguéca'a herenci shté lamé. Cha
guédinia'a 1é'éll nu gré herenci guéa'né paré 1é'é
hia'a.” 8 Guna'zi rall shini lamé; gudini rall 1&'€ll
nu béru'ldé rall 18'€ll fuéré de lugar ni.

9Iurni guna'bé di'dzé Jesus:

—¢Pé guné lamé con ra muzé mal? Guidé lamé
caté zu hiagué uvé té quini lameé ra muzé mal, nu
guédé'é lameé hiagué uveé paré stubi méne.

10°;péllé bi'ldidi'i té Sagradas Escrituras narni'i?
Gué'é nabéru'ldé albafiil tubi ladé,
gué'é ré' guné sirvé pareé shquini hiu'u.
117Zni bé'né mé, el qué narnibé'a lé'é hia'a.

Guna hia'a pudéré shté mé; nalé nasa'a nahin.

12 Turni ra contrari shté Jesus gudili rall mudé
paré guéna'zirall18'é Jesus. Bien guc bé'arall Jesus
guni'i comparaciuni ré' cuntré 18'é rall. Niétiqué
adé pé bé'nédi'irall cuntré 1é'é mé purqué bédzébé
rall los de mas méné. Bésa'né rall 1é'é mé; zE€agzé
rall.

Guni'i Jesus: “Gulé quilli impueste”
(Mt.22.15-22; Lc. 20.20-26)

13 Ra contrari shté Jesus béshe'ldé rall bélda

fariseo nu béldad shméné Herodes paré guésigué

rall 1€'é mé. Guc shtu'u rall niani'i mé tubi cusé
mal té guédchi'bé rall demandé cuntré 18'é mé.

14 Guna'bé di'dzé rall lu mé:
—Meésé, nané na'a rlud'al puré verda. Runél

traté igual ra méné humildé nura méné narnibé'a.
Quéglud'al lla tsuté méné shnezé Dios. Guni'i lu
na'a iurne', segun léy ¢pé€ na bien guédillia'a im-
puesté lu réy César u guédillidi'ia'a impuesté?

15 Guc bé'a Jesus na rall méné falsé. Guni'i mé lu
rall:

—¢Pézielu ze'dé guésigué té na? Gulé bélua'a tubi
dumi té guénahia luhin.

16 Guaglli'i rall tubi monedé; iurni guni'i meé:

—¢Chu lé nu chu lu naqué lu dumi?

Guni'i rall:

—Lu réy César naqué lu dumi.

17 Béquebi mé:

—Gulé bédé'é naca'a César lo qué nana shté
César, nu gulé bédé'é naca'a Dios lo qué nana shté
Dios.

Guasé ldu'u rall shti'dzé mé.

Jesus guni'i tsashté ra tégulé
(Mt.22.23-33; Lc. 20.27-40)

18 Turni bédchini béldad saduceos lu Jesus. Ra
saduceos rni'i rall adé tsashtédi'i ra tégulé ladi ra
tégulé. Guna'bé di'dzé rall lu mé:

19 _Mésé, béqué'é Moisés guahieté si tubi nguiu
gati' sin shini', béchi tégulé napé qué ca'all tse'lé
tégulé; gapé rai' shini paré adé tsaludi'i shfamili
tégulé. 20 Guc gadchi béchi. Priméré nguiu bétsé'all
peré gutill sin ni tubi shini'. 21 Segundé béchi
tégulé cua'all1é'é viudé peré gutill sin ni tubi shini'.
Tecéré 1o mizmé cua'all tse'lé tégulé peré gutill sin

ni tubi shini'. 22 Guéza béchi tégulé cua'a rall 1€'é
na'a ni peré adé gupédi'i rai' shini'. Despuésée 1é'é
na'aniguti'. 23Iuré tsashté ra tégulé, ;chu gac tse'lé
na'a ni? pues gadchi nguiu guc tse'lé na'a.

24Jesus béquebi:

—Bégané té con di'dzé shté té purqué adé ri-
asédi'i té Sagradas Escrituras nu adé guénédi'i té
pudéré shté Dios. 25 Iuré ra tégulé tsashté rai', adé
guétsé'adi'i rai'; adé rnadi'i rai' guétsé'a shini rai'.
Na rai' ziqué ra ianglé nacabezé gube'e. 26 Peré
si talé cagna'bé di'dzé té si talé ra tégulé tsashté
rai' stubi, gulé bédé'é cuendé lo qué nabéqué'é
Moisés la'ni histuri shté hiagué naréuldé. ;péllé
adé bi'ldidi'i té histuri ni? Béqué'é Moisés de
qué Dios guni'i' luhi": “Nahia Dios shté Abraham;
nahia Dios shté Isaac; nahia Dios shté Jacob”.
27 Pues gré shméné Dios nabani aunqué hia guti
rai'. Napé rai' vidé sin fin. Lé'é€ té saduceos,
riasédi'i té shti'dzé Dios; zihani vésé rgané te.

Mandamienté namdas lasac
(Mt. 22.34-40)

28 Tubi mésé narlua'a 1éy guabi'guéll lu Jesus.
Binilllla quédildi di'dzé ra sa'll nu binill de qué Jesus
béquébi' bien lu rall. Guni'i mésé ni lu Jesus:

—MEésé, ¢guadé mandamienté namas lasac de
gré mandamienté?

2Guniimélull: e
—Mandamienté namas lasac rni'i: “Gulé béqué

diagué, 1é'é té méné israelité; Dios Shtada'a tubsé
na mé. 30 Gulé guc shtu'u 1é'é mé con guédubinu
ldu'ul, nu guédubi almé shténél, nu con guédubi

fuersé shténél”. Ni na mandamlente namas lasac.
31 Segundé mandamienté rni'i: “Gulé guc shtu'u

sa'l ziqué rac shtu'ul mizmé 1€'é]”. Nidi'l stubi
mandamienté namas lasac qué mandamienté ré'.

321.8'é mésé repi:

—MEésé, guldi shti'dzél. Verda na tubsé Dios;
nidi'i chu stubi. 33 Nu napé qué gac shtu'ul 1€'€ mé
con guédubinu ldu'ul nu con almé shténél, nu con
fuersé shténél. Nu zac napé qué gac shtu'ul sa'l
igual ziqué rac shtu'ul mizmé 1é'él. Ra cusé ni mas
lasac qué guné nguiu ofrecéré lu Dios tubi ma u
stubi cusé narie'qui lu bécu'gué.

34Turé bini Jesus de qué nguiu ré' guni'ill bien,
guni'i mé lull:

—Du'pé runé falté té guénibé'a Dios 18'él té gapél
vidé sin fin.

[urni adé chu napédi'i valuré niana'bé di'dz€ lu
me.

Guna'bé di'dzé Jesus lu ra méné chu na shtadé
Cristo
(Mt.22.41-46; Lc. 20.41-44)

35 Turé caglua'a Jesus la'ni iddu'u ru'bé, guni'i
me:

—¢Péguéa' rni'i ra mésé shté 1éy de qué Cristo na
shini David? 36 Mizmé David béqué'é por pudéré
shté Espiritu Santo di'dzé ré':

Dadé Dios guni'i lu Shtada narnibé'a:

“Guzubé ladé 1di shténa hashté guna gan lu
enemigu shténél té guézu'bé diagué rall
shti'dzél”.

37 ¢Lla na posiblé gac Cristo shini David, cumé

David rni'i' Cristo na Dadé narnibé'a 1é'é David?

Ra méné zihani bini rall shti'dzé mé; béuu' ldu'u
rall nacagni'i meé.

Jesus gudildi ra fariseo nu mésé shté léy
(Mt.23.1-36; Lc. 11.37-54; 20.45-47)

38 Quéglua'a mé ra méné; guni'i me:

—Gulé gapé cuidadé ra mésé narlua'a 1éy. Réuu'
ldu'u rall gacu rall lari duni. Rac shtu'u rall guné
méné saludar 1€'é rall con zihani réspéti lu nezeé.
39 Rguili rall lugar mejuré la'ni iddu'u; rac shtu'u
rall lugar shté réspéti lu mellé. 40 Peré rdchisu
rall lidchi ra viudé nu paré guésigué rall méng,
quéhuné rall oraciuni lléduni. Lé'é rall guné rall
recibir mas cashtigu dushe.

Tubi gu'mé nabédé'é viudé prubi
(Lc.21.1-4)

41Guzubé mé la'niiddu'u frenté caté rtia'a méné
ofrendé; gund mé lu ra méné nabétia'a gu'né la'ni
cancia. Zihani méné ricu bétia'a rall zihani dumi.
42 Turni bédchini tubi viudé prubi; bétid'all chupé
centavé la'ni cancid. 43 Iurni Jesus guna'bé mé ra
shini gusé'dé mé. Guni'i mé lu rai".

—De verda rnia'a, 1é'é viudé prubi ré' bétia'all
mds qué gré méné nabédé'é dumi 44 purqué los de
masrall bétia'arallduminabé'né subré peré viudé
ré' bédé'éll grété' nandpéll, gré nasi'ill paré gaull.

13

Guni'i meé cue iadu'uru'bé
(Mt.24.1-2; Lc. 21.5-6)
1 Niand béru'u mé iddu'u, tubi shini gusé'dé mé
guni'i:
—MBésé, gund, blac chulé ra gué'é ru'bé. Blac
chulé hiu'ure'.
2Jesus guni'i:

—¢Gu rna té lu gué'é ru'bé shté iadu'u? Adé
guéa'nédi'initubi gué'é nadchi'bé guécsa'. Gréhin
tsalu.

Séni antsé tsalu gué'dchiliu
(Mt.24.3-28; Lc. 21.7-24; 17.22-24)
3 Guzubé mé caté zu dani shté Olivos nanaqué

frenté nezé caté rlua'a iddu'u ru'bé. Iurni Pedro
nu Jacobo nu Juan nu Andrés guna'bé di'dzé rai'

lu Jesus tubi cu":

4 —;Guc gac ra cusé narni'il lu na'a? ¢Pé séfii
nanu de qué hia gac cumplirin?

5Turni guni'i Jesus:

—Gulé gapé cuidadé ni tubi adé chu guésiguédi'i
18'él. 6 Zihani méné guéca'a rall 1€a; guédchini rall
nu guéni'irall: “Nahia Cristo”. Guésigué rall zihani
méné.

7°Turé ruadi'dzé méné nanu zihani guérru nu
rdzatsu méné cuntré gubierné, adé rdzébédi'i té.
Gré cusé ni napé qué gac cumplir peré runé falté
paré tsalu gué'dchiliu. 8 Tildi naciuni cuntré stubi
naciuni nu tildi gué'dchi cuntré stubi gué'dchi.
Guidé llu dushé zihani lugar. Guédchini gubini
dushé. Ni na principi shté cusé duré naguér gac.

9°Gulé bé'né preparar 1é'é té purqué guné méné
intriegu 18'é té lu ra gubierné. Guéne'e méné
galné l1é'é té la'ni iddu'u. Guédchi'bé rall demandé
cuntré l1é'é té lu gubierné nu lu ra réy purqué na
té shmeéna. Zni guéni'i té diza'qué lu ra meé ru'bé;
gac té testigu shténa. 10 Antsé guédchini fin shté
guédchiliu, napé qué guéré'tsé diza'qué entré gré
ranaciuni. 11Turnd gua'a méné 1é'é té lu gubierng,
adé rquédi'nidi'i ldu'u té por lo qué naguéni'i té.
Gulé biadi'dzé lo qué narne'e Espiritu Santo 1é'é

té iurni, purqué 1édédi'i 1é'é té guadi'dzé té sino
Espiritu Santo quéadi'dzi' iurni. 12 Tiempé ni ra
nguiu gunérall intriegu béchirall paré gati béchill.
Nu ra shtadé llgué'mé guné rall cuntré shinill. Ra
llgué'né guéasé rall cuntré ra shtadéll; gati shtadeéll.
13 Guéldénu gré méné 1é'é té purqué na té shména
peré el qué nagac firmé lu shnezé Dios hashté fin,
nguiu ni gac salvar.

14°Turé guéna té cusé mal tsuté iddu'u ru'bé, cusé
ni gunin manché iddu'u; zuhin caté nidi'i permisi.
(Gulé tsasé ndé'é el qué nagu'ldé di'dz€ ré'.) Ra
nananu Judea guéllu'né rall lu dani. 15 El qué
nazuga'a guéc hiu'u adé guiétédi'ill paré tsutéll
la'ni hiu'u té gud'all pé shtéll sino guéllu'méll. 16 Nu
el qué nanu lachi adé guéabridi'ill lidchill paré
gud'all shabéll sino guéllu'néll lu dani. 17 Prubi
ra na'a nanua'a shini' dz€ ni, nu prubi ra narca'a
me'dé. 18 Gulé bé'né ruégué lu Dios adé gaquin
tiempé naldé. 19 La'ni ra dzé ni guné mieti sufrir
demasiadé, cusé duré nana la'adi'i guna meéné
dizdé principi shté gué'dchiliu nu nunqué jamas
gaquédi'i sa' ra cusé ni. 20 Si talé adé bé'nédi'i Dios
menos ra dzé shté sufrimienté, adé chu nadi'i gac
salvar; peré por ra méné nagudili Dios, gac menos
ra dzé ni.

21°Sj talé chu guéni'i lul: “Gulé gund, ndé'e 1é'é
Jesucristo”, u “Gulé tsagnd; ndé 1é'¢ mé nanu”,

adé tsaldidi'i 1da'ul shti'dzéll. 22 Guédchini ra
naguégugué ra méné. Guéni'i rall na rall Cristo u

tubi narni'i shti'dzé Dios nu guné rall milagré nu
guélua'a rall séfii ru'bé té paré guésigué rall hashté
ra nagudili Dios si na posiblé. 23 Por ni gulé guzu
listé nu preparadé; hia gunia'a lu té ra di'dz€ ni

antsé gac cumplirin.

Nguiu nabéshe'ldé Dios lu gué'dchiliu guéabri'
stubi
(Mt. 24.29-35, 42-44; Lc. 21.25-36)

24 ’Despuésé ra dzé shté sufrimienté 1é'é ngu-
bidzé guécahi nu 1é'é mbehu adé guéné'edi'in
llni. 25 Ra mbelégui'i ldagué. Grété' fuersé
shté gube'e guéni'bin. 26 Turni guénd méné na,
nguiu nabéshe'ldé Dios lu gué'dchiliu; guédchinia
la'ni shcahi con lléru'bé pudéré nu llni. 27 Iurni
guéshe'lda ra ianglé paré guzia'a rai' guédubi
gué'dchiliu. Guétéd rai' ra shméné Dios, ra
nagudili mé. Guédchini rall de guédubi ladé shté
gué'dchiliu nu dizd€ mas zitu.

28°Gulé tsasé comparaciuni shté hiagué bélda'u.
Iuré 1é'é ndiagué réné rru'u, rdé'é té cuendé hia
méré guédchini tiempé na'i. 2° Zni iuré guénd
té quéhac gré ra cusé ré', gulé tsasé hia méré
guédchinia. 30 Guldia rnia'a lu té, gréhin gac
cumplir antsé gati méné naquéreldé lu gué'dchiliu
dzé ni. 31 Gube'e nu gué'dchiliu tsalua rahin peré
shti'dza adé tsaludi'in.

32°Peré dzé nu iuré, ni tubi adé chu rac bé'adi'i,
ni por mizmé ianglé shté gube'e, ni por shini Dios;
sulameénté Dios, Shtada, rac bé'ai' dzé shté fin.

33°Gulé guzu listé; gulé gac nasini purqué 1€'é té
adé rac bé'adi'i té dzé shté fin. 3¢ Nahin ziqué tubi
nguiu nazia'a zitu. Béséa'mnéll lidchill nu bédé'éll
dchi'ni ca'a muzé, cadé tubi rall con shchi'ni'.
Nu gunibé'a nguiu ni lu portéré sull listé guédubi
tiempé. 35 Rnia'a lu té, gulé guzu listé; adé rdé'édi'i
té cuendé guc guédchinilamé. Ze'dé guédchini' iuré
gue'lé u guéruldé gue'lé u rqué tsuné cahi u hashté

rsili. 36 Gulé guzu listé, no sea guédchini mé de
repénté nu 1é'él nagd'sil. 37 Lo qué nacagnia'a lu
té, rnia'a lu gré méné; gulé guzu listé.

14

Ra contrari shté Jesus gudili rall lla gati mé
(Mt.26.1-5; Lc.22.1-2; Jn. 11.45-53)

1 Chupé dzé antsé bédchini lani Pascu nu lani
iuré gudau méné guetéshtildi sin levaduré, ra prin-
cipal béshuzi nu ra mésé narlua'a 1€y, caguili rall
mudé paré guéna'zi rall 1é'é meé preési sin qué adé
chu gac bé'adi'i, nu quini rall 1é'€ mé. 2 Guni'i rall:

—Lédé la'ni dzédi'i lani gaquin té adé
guédzatsudi'i ra méné.

Tubina'a bétia'a séiti nashi guéc Jesus
(Mt.26.6-13; Jn. 12.1-8)

3 Guzac Jesus nanu Betania; iuré nanu mé lidchi
Simon el qué naguc llu'u galguidzé naru'dzé ladi',
guzubé mé lu mellé. Turni bédchini tubi na'a;
nud'all tubi bétéi nanactsa'u de gué'é alabastro.
Gadzé bétéi ni con perfumé shté nardé puré.
Lasaquin zihani dumi. Béldé na'a bétéinu bétid'all
perfumé guéc mé. 4 Béldd méné béldénu rall na'a
ni; guni'ilu sa' rall:

—¢Péguéa' bé'né na'a ré' desperdici perfumé
guéc mé? 5 purqué bien niatuu' na'a perfumé por
mas de tsuné gahiu'a béllé nu niadé'éll dumi ca'a
ra prubi.

Gudildi rall na'a.

6 Turni guni'i Jesus:

—Zuzu na'a. ¢Pézield cagni'i té cuntré 1&'él1?
Bé'méll tubi cusé za'qué. 7 Siempré nanu ra prubi

entré 18'é té, nu cualquier dzé rac guédé'é té
lo qué narac shtu'u té ca'a prubi, peré na adé
guéquéreldénudia'a 1€'é té 1léduni tiempé. 8 Na'a
ni bé'ni' zni mientras nabania ndé'é. Bétid'all
perfumé shcuerpa antsé gatia nu guéga'cha.
9 Guldia narnia'a lu té, ancalé caté guadi'dzé
méné diza'queé guédubi gué'dchiliu, lo qué nabé'né
na'a ré' guini méné. Guéagnd ldu'u rall lo qué
nabéménu na'ana.

Bé'né Judas prometer gunéll intriegu Jesus

(Mt.26.14-16; Lc. 22.3-6)

10 Turni Judas Iscariote tubi nana chi'bé chupé
shini gusé'dé mé, zia'all lu ra principal béshuzi
té ginéll traté nu gunéll intriegu Jesus guia'a rall.
1 Turé bini rall shti'dzé Judas, nalé béquité ldu'u
rall nu bémé rall prometer guédé'é¢ rall dumi.
Dizdé iurni gudili Judas mudé paré gunéll intriegu
18'é mé.

La Santa Cena
(Mt.26.17-29; Lc.22.7-23; Jn.13.21-30; 1 Co.
11.23-26)

12 Turni bédchini priméré dzé shté lani; gudau
méné guetéshtildi sin levaduré. Mizmé dzé ni
bé'mé tucaré quini méné tubi 1li'li shté Pascu. Ra
shini gusé'dé mé guna'bé di'dzé rai' lu mé:

—c¢Caluracshtu'ul guédé'néna'a preparar shtse
shté Pascu guédauha'a?

13 Béshe'ldé mé chupé shini gusé'dé mé; guni'i
mé:

—Gulé tsa gué'dchi. Guédza'guélu té tubi nguiu
nanua'a tubiréé' nisé. Gulé guanaldé 1¢'éll. 14 Caté
tsutéll, gulé guni'i lu nashté hiu'u: “Mésé shté na'a
cagna'bé di'dzi'lul, ¢calu guéné'el tubi cuarté paré

guédau shtse na'a shté Pascu?” 15 Iurni guélud'all
tubi cuarté ru'bé guia'a segundé pisé; listé nahin.
Gulé bé'né preparar lani ndé.

16 Ra shini gusé'dé meé zia'a rai' gué'dchi.
Bédza'guélu rai' 16'é nguiu nanua'a nisé, ecsacté
ziqué guni'i mé lu rai'. Ndé bé'né rai' preparar
shtse shté lani.

17Turé bédchini gue'lé, bédchini mé con ra chi'bé
chupé shini gusé'dé mé caté nanu tubi cuarté.
18 Turé quéhdu rai', guni'i mé:

—Guldia cagnia'a lu té, tubi entré de 1é'é
té guéru'u tubi naguné intriegu na lu galguti.
Quéhaunud nguiu ni na.

19 Guzublu gulagué tristé la'ni ldu'u rai'; guni'i
rai' lu mé tubi por tubi:

—Dadé, ¢ni mudé guna intriegu 18'é1?

20 Repi Jesus:

—Nguiu ni na tubi de chi'bé chupé shini
gusé'da. Quégtid'all guetéshtildi la'ni platé con
na; gunéll intriegu na lu galguti. 21 Gac cumplir
lo qué narni'i Sagradas Escrituras de na, nguiu
nabéshe'ldé Dios lu gué'dchiliu, peré prubi nguiu
el qué naguné intriegu na lu galguti. Mejuré adé
nialédi'i nguiu ni.

22 Mientras quéhaunu Jesus lé'é rai', guna'zi
mé guetéshtildi nu bédé'é mé graci. Béshullé mé
guetéshtildi; bédé'é méhin cua'a ra shini gusé'dé
mé. Guni'i mé:

—Gulé gau ndé'é; ndé'é 1é'é shcuerpa.

23 Nu zac guna'zi mé copé shté vini; bédé'é mé
gracinu bédé'é mé 1é'é copé cua'a ra shini gusé'dé
meé. Bii' rai' l€'é vini. 24 Guni'i mé lu rai":

—Ndé'é na réné shténa nana ségi pareé tubi tésté

cubi entré Dios nu ra méné. Guéllé'é réné shténa
paré gac salvar zihani méné. 25 Guldia rnia'a lu

té, hiadé guéabridi'i gua' vini con 1é'é té hashté dzé
nana québezénua lé'é té caté rnibé'a Dios ziqué
Réy.

Guni'i Jesus lu Pedro gunéll negar lé'é mé
(Mt.26.30-35; Lc. 22.31-34; Jn. 13.36-38)
26 Despuésé bi'ldi rai' tubi canté, iurni béru'u
rai'; zia'a rai' dani shté Olivos. 27 Guni'i mé lu rai':
—Grété' té guésa'né té na; zni rni'i ra Sagradas
Escrituras: “Tsatinia 1é'é véquéré nu ra lli'li
guéré'tsé ra”. 28 Peré despuésé iuré tsashtéa ladi
ra tégulé, quibélualu té hashté Galilea.
29Turni guni'i Pedro:
—Aunqué nilé grété' méné guésa'né rall 18'él,
peré najamas guésa'média'a 18'él.
30Jesus guni'i lu Pedro:
—Guldia, mizmé gue'lé ne' antsé 1é'é gay
guéllidchi, 18'é] guinél negar na tsuné vése.
31Peré fuerté guni'i Pedro:
—Masid quini ra méné na, adé gunédia'a negar
18'él.
Greé ra shini gusé'dé mé guni'i rai' lo mizmé.

Jesus zia'a Getsemani té guadi'dzéntihi' Dios
(Mt.26.36-46; Lc. 22.39-46)
32 Bédchinind mé ra shini gusé'dé mé lugar nalé
Getsemani. Guni'i mé lu rai':
—Gulé guzubé ndé'é mientras guadi'dzénua
Dios, Shtada.

33 Bia'a Jesus Pedro, Juan, nu Jacobo. Guzublu
rid ldu'u mé demasiadé. Bé'né mé sufrir. 34 Guni'i
mé lu rai':

—Gulé cuezé ndé'é; gulé cue nasini. Nalé tristé
shté galguti nanu la'ni ldua'a; méré gatia.

35Zia'a mé stu'pé delanté; bézullibi mé; bé'né mé
orar; guna'béi' Shtadi' si talé naposiblé guéla Dios
18'1' lu sufrimienté nand rdédé ldu'u mé. 36 Guni'i
mé lu Dios:

—Dadé, cagna'ba lul; napél pudéré gunél gré
cusé. Béla na lu sufrimienté ré', peré adé
gaquédi'in segun lo qué narac shtua'a sino segun
volunta shténél.

37 Turni béabri mé caté cabezé Pedro, Juan, nu
Jacobo. Bédzelé mé 1€'é rai' naga'si rai'. Guni'i mé
guéc Pedro:

—Moni, ¢pé adé gaquédi'i guéru'u mbéca'ldé lul
tubi iuré? 38 Gulé cue nasini; gulé guna'bé lu Dios
té adé guésiguédi'i Satands 1é'é té. Ldu'u té rni'i,
nia, peré shcuerpé té adé nidi'i fuersé.

39 Stubi vuelté zia'a mé; biadi'dzénthi' Dios.
Guni'i mé mizmé di'dzé ziqué antsé. 40 Béabri mé;
bédzelé mé 1é'é shini gusé'dé mé, naga'sirai' tanté
mbéca'ldé lu rai'. Adé bédzélédi'i rai' niani'i rai' lu
me. 41 Gua mé; béabri mé stubi; guni'i mé:

—Iurne' si, gulé guéga'si; gulé tsa descansé.
Hia 1é'é iuré béga'a; nguiu nabéshe'ldé Dios lu
gué'dchiliu gac intriegu guia'a ra nanapé duldé.
42 Gulé guashté; gulé cha purqué ze'dé bi'gué el
qué naguné intriegu na.

Guna'zi méné Jesus prési
(Mt.26.47-56; Lc. 22.47-53; Jn. 18.2-11)

43 Niand cagni'i Jesus, bédchini Judas nand tubi
de chi'bé chupé shini gusé'dé mé; bédchininull zi-
hani méné nanua'a hiagué nu spadé. Ze'dé rall
parté shté ra jéfé shté ra béshuzi nu ra mésé shté
léy nuramégulé narnibé'a entré 1é'é rall. Béshe'ldé
rall méné zihani ni. 44Judas, 1€'€ traidor, bédé'éll
tubi séfi antsé; guni'ill lu rall:

—El qué naguna saludar, tsagruahia 18'éll; gulé
guna'zi 1é'éll; gulé bia'a 18'éll prési.

45 Juré guabi'gué Judas lu mé, luegué guni'ill:

—Meéseé.

Bétsagrua'll1€'é mé. 46Iurni guna'ziménélé'é mé
té gua'arall 1é'é mé prési.

47 Tubi nazuga'a ndé, gulull spadé shténéll.
Béchuguéll tubi diagué muzé shté principal
béshuzi. 48 Turni guni'i Jesus lu ra méné:

—¢P€zielll bédchini té con spadé nu hiagué paré
ze'dé guélli'i té na cumé ziqué nguba'né? 49 Dzé
con dzé zuga'ahia con 1é'é té iddu'u ru'bé peré adé
guna'zidi'i té na iurni. Peré ndé'é quéhac paré gac
cumplir ra Sagradas Escrituras.

50 Turni gré ra shini gusé'dé meé bésa'né rai' 1é'é
mé. Béllu'né rai'.

Sulteré naziagllu'né
51 Tubi sultéré guanaldé 1€'€ mé. Ndcull tubsé
lari sabé. Guna'zi méné 18'€ll 52 peré béséa'néll lari
guia'a ra meéne; gaichill bélla'néll.

Bédchi'bé méné demandé cuntré Jests

(Mt.26.57-68; Lc.22.54-55, 63-71; Jn.18.12-14,
19-24)

53 Bia'a rall 1é'é Jesus lu principal béshuzi.
Ndé bédéa gré ra jéfé shté ra béshuzi nu ra

mésé narlua'a 1€y nu ra mégulé naruné juzgué.
>4 Guanaldé Pedro dizdé zitu; guatéhi' lidchi
béshuzi principal. Guzubénuhi' ra soliar. Cagtsé'é
rall rua' gui'i.

55 Jurni ra principal béshuzi nu ra jushtici
naruné juzgué, gudili rall tubi testigu cuntré
Jesus. Rac shtu'u rall quini rall 1é'é mé peré adé
bédzélédi'i rall testigu cuntré 1€'é mé. 56 Zihani
méné bé'né rall testificar cuntré 1€'é mé peré adé
na igual di'dzé shté rall. 57 Por fin guasuldi bélda
méné falsé naguni'i:

58 —Binina'a Jesus guni'i: “Guéchiliaiddu'uru'bé
nand béntsa'u nguiu, nu entré tsuné dzé guntsa'ua
stubi nanadé béntsa'u nguiu”.

59 Di'dzé nand rni'i ra testigu, adé rgd'adi'in
purqué nadi'in igual.

60 Turni 1é'€ béshuzi principal guasuldi nu
guna'bé di'dzéll lu mé:

—¢Pézield adé rquébidi'il lu ra di'dzé ré'? ;Pé
runé cuntiené lo qué naquégni'i méné cuntré 18'é|?

61 Peré 1€'€ mé dchisé na mé; adé pé guni'i mé.
Iurni 18'é jéfé shté béshuzi béabri guna'bé di'dzéll:

—¢:Pé 1é'él nal Cristo, shini Dios, luniqué naruné
tucaré guné mieti adorar?

62Jesus guni'i:

—Nahia Cristo nu guénd té lua, nguiu
nabéshe'ldé Dios lu gué'dchiliu. Guéna té na;
cuezaladé 1di shté Dios Pudérusé, nu guéna té iuré
guéabria con pudéré la'ni shcahi shté gube'e.

631.8'é jéfé shté béshuzi nalé béldéll nu béché'zéll
shabéll tanté llané gulagué guéquéll. Guni'ill:

—¢Pé guédé'na'a mdsru'u testigu? 64 Hia bini té
di'dzé dzabé naguni'i nguiu ré' cuntré Dios. ;Pé
rni'i té iurne'?

Gré ra méné guni'i runé tucaré gati Jesus.

65 Turni bélda rall guzubld béchi'bé shéné rall lu
mé. Béta'urall lu mé. Bédé'é rall galné guéc mé nu
guna'bé di'dzé rall:

—¢Chu béne'e galné 18'€1?

Ra soliar bédé'é rall galné 1é'é mé.

Bé'né Pedro negar lé'é Jesus
(Mt. 26.69-75; Lc.22.56-62; Jn. 18.15-18, 25-27)

66 Zuga'a Pedro gueté rualdéa' shté lidchi
béshuzi. Bédchini tubi criadé shté béshuzi principal.
67 Gunall lu Pedro nand cagtsé'é rua' gui'i. Iurni
gubi'all lu Pedro nu guni'ill:

—Lé'él zuga'anul Jesus mé Nazaret.

68 Peré Pedro bé'néll negar; guni'ill:

—Guénédia'a 1é'é nguiu; adé rac bé'ahia pé
cagni'il.

Béru'u Pedro fuéré rua' nezé. Béllidchi gay.
69 Stubi vuelté gubi'a criadé nilu Pedro nu guni'ill
lu ra méné nazuga'a ndé:

—Nguiu ni'i nall shméné Jesus.

70 Pedro béabri bé'né negar; guni'i' lo mizmé.
Gudédé du'pé tiempé, iurni ra nazuga'a nga'li
guni'i rall lu Pedro:

—Verda nal shméné Jesus purqué nu nal mé
Galilea; ruadi'dzél ziqué ra méné ni.

1 Turni Pedro bémé jurar. Guni'i":

—Guneé Dios cashtigu na si talé adé ruadi'dza
verdd. Rungué bé'adia'a nguiu ni el qué narni'i té
na Jesus.

72 Luegué béllidchi gay stubi vuelté. Pedro
béagnd 1du'i lo qué naguni'i Jesus luhi' antsé:
“Antsé guéllidchi gay chupé vuelt€, gunél negar na
tsuné vuelté”. Iurni bé'né Pedro ligabé nu bi'ni'.

15

Bia'a meéné lé'é Jesus lu Pilato
(Mt.27.1-2,11-14; Lc. 23.1-5; Jn. 18.28-38)
1 Turé brégue'lé, bédéa ra jéfé shté béshuzi nu
ra meésé narlua'a 1éy nu ra mégulé naruné juzgué.

Bé'mé rall tomar tubi acuerdé. Béldi'bi rall 1é'é
Jesus. Bia'a rall 1é'é mé lu Pilato. 2 Pilato guna'bé

di'dzéll lu mé:

—¢Guldil nal réy shté ra israelité?

Béquebi mé:

—Mizmé 1é'él guni'il di'dzé ni.

3Rajéfé shté ra béshuzinalé bé'mé rallacusarlé'é
mé. 4Stubi vuelté guna'bé di'dzé Pilato lu mé:

—¢Péguéa' adé pé rni'il? Blac cusé quégdchi'bé
rall cuntré 18'él.

5 Peré Jesus dchisé béa'ni', nu nalé guasé ldu'u
Pilato.

Bémé rall condenar Jesus lu galguti
(Mt.27.15-31; Lc. 23.13-25; Jn. 18.38—19.16)

6 Duranté dzé shté lani napé Pilato custumbré
guélda'all tubi prési, el qué narac shtu'u méné
guéru'u libré. 7 Lachigui'bé nanu tubi prési nalé
Barrabds. Lé'éll con ra sa'll lachigui'bé, gudini rall
meéné iuré bédzatsu rall cuntré gubierné. 8 Bidé
méné lu Pilato té guéna'bé rall guné Pilato ziqué

custumbré shténéll. ® Guna'bé di'dzé Pilato lu ra
méné ni:

—¢Guadé narac shtu'u té guédé'a libertd, Jesus
nana réy shté té?

10 Guc bé'a Pilato por mbidi ra jéfé shté ra
béshuzi bé'né rall intriegu 1é'€ Jesus. 11 Peré ra jéfé
shté béshuzi bétsatsu rall ra méné paré guéna'bé
rall guédé'é Pilato libertd Barrabds. 12 Iurni Pilato
guna'bé di'dzé lu rall stubi vuelté:

—¢Per€ pé rac shtu'u té guna con Jesus? el qué
narni'i té: “Réy shté naciuni Israel”.

13Turni gurushtia rall fuerté; guni'i rall:

—~Gatinguiu ré' lu cruz.

14 Pilato guni'i:

—¢Péllé mal bé'néll?

Peré 1é'é rall mas fuerté gurushtid rall lu Pilato.
Guni'i rall:

—Gati nguiu ré'. Gatill; gatill.

15 Pilato guc shtu'ull guéa'néll bien con ra méné;
bédé'éll liberta Barrabas. Despuésé de bédé'é ra
suldadé galné shté chicuti 1é'é mé, bé'né Pilato
intriegu 1é'é mé té paré guéqué'é rall Jesus lu cruz.

16 Turni ra suldadé bia'a rall Jesus paré rualdéa'
shté palaci. Lugar ni 1é Pretorio. Bé&déa gré ra
suldadé. 17 Bégacu rall 1é'é mé tubi lari color
guindé. Béntsa'urall tubi coruné guitsé; gulurallin
guéc mé. 18 Guzublu bé'né rall saludar 1€'é mé de

burné. Guni'irall: .
—Guébani Réy shté méné israelité.

19Bédé'é rall galné guéc mé con hiagué. Béchi'bé
shéné rall lu mé; bézullibi rall lu mé; bé'né rall
réspéti 16'é mé ziqué burné. 20 Despuésé de ni,
bédchisu rall lari guindé nanacu mé té paré bégacu
rall shabé mé stubi vuelté. Luegué bia'a rall 1é'i'
fuéré rua' gué'dchi té guné rall crucificar 1€'é mé.



San Marcos 15:21 Ixix San Marcos 15:32

Béqué'érall lé'é Jesus lu cruz
(Mt.27.32-44; Lc. 23.26-43; Jn. 19.17-27)

21 Ziadédé tubi nguiu nezé; 1éll Simon. Guall
lachi peré hia ze'dé guédchinill gué'dchi. Simon
nall shtadé Alejandro nu Rufo. Bé'né ra suldadé
punéré 1é'é Simon té gua'all cruz shté Jesus.

22 Bia'a rall 1é'é Jesus tubi lugar nalé Golgota,
naruné cuntiené Lugar shté Calavera. 23 Bédé'é
rall vini nanutsé mirra peré 1é'é mé adé bii'di'i
méhin, 24 Turni bé'mé rall crucificar 1€'é mé, nu ra
suldadé gudchité rall dado nia guadé naguné gan
shabé mé. Mudé ni gudi'dzé rall shabé mé.

25 Rqué gué'é rsili bé'né rall crucificar 16'é mé.
26 Nubéqué'é rall tubi letréré guéc cruz nand causé
shté mé; rni'in: “Réy shté naciuni Israel”. 27 Nu
béqué'é rall chupé nguba'né lu cruz; tubill ladé 1dji,
stubill ladé rubésé. [ 28 Zni guc cumplir Sagradas
Escrituras narni'i: “Bé'né rall tratar 1é'é mé ziqué
nguba'né”.]

29 Gré méné nardédé lugar ni, bé'né rall burné;
rni'bi guéc rall lu mé; guni'i rall:

—TJa,1é'élrni'il, guécuel iddu'u ru'bé nu dze tsuné
guéabri guézd'alin stubi. 30 Bieti lu cruz; bé'né
salvar mizmé 18'él.

31 Nu ra principal béshuzi nu ra mésé shté 1éy,

bé'mé rall burné; guni'i lu sa' rall:

—Bé'méll salvar stubi méné peré el mizmé 1é'€ll
adeé gunédi'ill gan gunéll salvar 18'éll. Guni'ill nall
Cristo. 32 Si talé nall Réy shté mé israelité, pues
guéldaguéll 1é'éll lu cruz té guéna hia'a, iurni tsaldi

ldu'u hia'a shti'dzéll. . o
Nu ra méné mal naguc crucificar con 1é'é mé

bémeé rall burné 1é'é meé.

Guti Jests
(Mt. 27.45-56; Lc. 23.44-49; Jn. 19.28-30)

33 Turé béga'a rqué chi'bé chupé, bécahi guédubi
gué'dchiliu hashté rqué tsuné guadze'. 34 Mizmé
iuré rqueé tsunég, fuerté guni'i mé:

—Eloi, Eloi, lama sabactani. (Di'dzé ni runé
cuntiené: Dios mio, Dios mio, ¢péguéa' bésa'nél
na?)

35Bélda ra nguiu nazu guélla' lu cruz bini rall pé
guni'i mé. Repirall lu sa' rall:

—Guna; 1é'é nguiu ré' cagna'béll Elias.

36 Luegué tubi nazuga'a ndé guagllu'méll
guaglli'ill tubi spongé. Béga'dzéllin con vini hi'.
Iurni bézu'béll spongé guéc varé té paré gu mé
vini. Guni'ill lu sa'll:

—Cha béza'a, guéna hia'a nia zidé Elias té paré
guésiéti' 16'éll lu cruz.

37 Turni guni'i mé fuerté; guti mé. 38 Mizmé
iuré nilé'é cortiné la'ni iddu'u gure'zin; guc chupé
ldéhin dizdé guia'a hashté gueté. 39 Tubi capitan
nand rnibé'a tubi gahiu'a suldadé, zull frenté lu
cruz; gunall iuré naguti mé. Guni'ill:

—De verda nguiu ré' nahi' shini Dios.

40 También zuga'a nga'li bélda ra na'a. Cagbi'a
rall de zitu. Ladi rall zuga'a Maria Magdalena nu
Salomé nu stubi Maria nana shni'a José nu Jacobo.
Jacobo napéll menor edd. 41 Ra na'a ré' guanaldé

rall 18'€ mé iuré ziazd meé Galilea. Bémé rall
compafii 1é'é mé. Nu zac ndé zuga'a stubi shcua'a

ra na'a naguanaldé 1é'é mé hashté Jerusalén.

Béga'chi Jesus
(Mt.27.57-61; Lc. 23.50-56; Jn. 19.38-42)

42 Bédchini guadze' visperé shté dzé descansé.
Bémé méné preparar nagau rall paré grégue'lé
dzé lani purqué dzé descansé adé bémedi'i rall
dchini. 43 Por ni José nand mé gué'dchi Arimatea
bédchinill lu Pilato. Gupé José valuré; guna'béll
permisi lu Pilato té paré guéca'chill cuerpé shté
Jesus. Joseé guc tubi mé principal ladi ra jushtici
naruné juzgué. Nu José québézéll tiempé iuré
guénibé'a Dios ziqué Réy. 44 Iuré bini Pilato guti
Jesus, guasé ldu'ull. Guna'béll 1é'é capitan shté
suldadé; guna'bé di'dzéll si de verda guti Jesus.
45 Capitan ré' béquebi lu Pilato:

—Verda nahin; hia guti Jesus.

[urni bédé'é Pilato permisi 1€'€ José té paré
guéca'chi José cuerpé shté mé. 46 José guzi'ill
tubi lari naquichi fini; bésiétéll cuerpé lu cruz nu
bétu'bill cuerpé shté mé con lari. Iurni béca'chill
1é'é mé la'ni tubi ba'a nanactsa'u la'ni gué'é.
Gudishill tubi gué'é rua' ba'a. 47 Maria Magdalena
nu Maria shni'a José béchi Rufo, guna rai' ca
béga'chi Jesus.

16

Guashté Jesus ladi ra tégulé
(Mt.28.1-10; Lc. 24.1-12; Jn. 20.1-10)

1 Gudédé dzé narzi'i ldu'u méné. Maria Mag-
dalena nu Salomé nu stubi Maria shni'a Jacobo,
guzi'i rall locion paré tsagte'bi rallin ladi cuerpé
shté mé. 2 Tumprané priméré dzé shté llmalé
iuré brégue'lé, gua rall rua' ba'a. Hia gualdani
ngubidzé. 3Repilu sa' rall:

—¢Chull guédchibsu gué'é ré' rua' ba'a?

4 Turni gund rai' 1é'é gué'é naga'a tubi ladé nu
nablac lléru'bé gué'é. 5> Guaté rai' la'ni ba'a; guna
rai' ladé 1di shté ba'a tubi nguiu nazubé ndé.
Ndcuhi' tubi lari naquichi. Bédzébé rai'. 6 Guni'i
nguiu:

—Adé rdzébédi'i té. Lé'é té caguili té Jesus mé
Nazaret naguc crucificar. Hia guashtéhi' ladi ra
tégulé. Chu ndadi'i ndé'é. Gulé guna caté béga'chi
meé. 7 Gulé béagzé nu gulé guni'i lu shini gusé'dé
Jesus nu lu Pedro de qué Jesus guzia'a mé delanté
lu té paré Galilea. Ndé guéna té lu mé. Zni guni'i
mé lu té dizdé mads antseé.

8Turnibéru'urai’; béllu'né rai'. Nalé bédzébé rai';
béchi'chi rai' tanté bédzéguéé' ldu'u rai'. Ni tubi
adé chu lu biadi'dzédi'i rai' purqué bédzébeé rai'.

Gund Maria Magdalena lu Jesus
(Jn.20.11-18)

[ 9Despuésé guashté Jesusladira tégulé, priméré
dzé shté llmalé, bélua'alu mé lu Maria Magdalena
priméré. Antsé bégd mé gadchi médzabé lani
ldu'u Maria. 10 Maria guagué'né visi lu ra nagua-
naldé 1é'é mé antsé. Lé'é rall nalé ria 1du'u rai' nu
ru'né rai'. 11 Iurni bini rai' de qué Jesus nabani
stubi nu guna Maria luhi', adé gualdidi'i ldu'u rai'
shti'dzi'.

Chupé shméné Jestus gund rai' lu mé
(Lc.24.13-35)

12 Mizmé dzé guadze' chupé shméné Jesus
nazia'a nezé lachi, guna rall lu Jesus. Bélua'alu
meé lu rall stubi formé. 13 Béagri rall gué'dchi nu
biadi'dzé rall lu sa' rall de qué bélua'ali mé lu rall
peré adé gualdidi'i ldu'u sa' rall.

Béshe'ldé Jesus ra shini gusé'dé mé tsagni'i rai'
diza'qué lu ra méné
(Mt. 28.16-20; Lc. 24.36-49; Jn. 20.19-23)

14 Mas guadze' bélua'alu Jesus lu ra chi'bé tubi
shini gusé'dé mé; zubé rai' lu mellé. Gudildi mé
1é'é rai' purqué naguédchildu'urai'. Ad€ gualdidi'i
ldu'u rai' shti'dzé sa' rai' nagund lu mé despuésé
guashté mé ladi ra tégulé. 15 Guni'i mé lu rai":

—Gulé tsaglua'a diza'qué lu ra méné naréta'
guédubi gué'dchiliu. 16 El qué narialdi ldu'i
diza'qué nu chubé nisi' gac salvaréll, peré el qué
nanédi'i tsaldi ldu'i diza'qué gac condenaréll.
17 Séfii ré' guné rahin compaifii ra narialdi ldu'i
shti'dzé Dios, por pudéré shténa guégu rall
meédzabé la'ni ldu'u méné; guadi'dzé rall dizé
nand guénédi'i rall. 18 Guéna'zi rall serpienté nu si
talé gu rall cusé venené adeé pé gunédi'i ra cusé ni.
Guédchi'bé rall guia'a rall guéc ra narac llu'u nu
guéacrai'.

Jests be'pilu gube'e
(Lc.24.50-53)

19 Despuésé biadi'dzé mé di'dzé ni, be'pi mé
gube'e. Guzubé mé ladé 1di shté Dios. 20 Ra shini
gusé'dé mé zia'a rai' nu guaglua'a rai' diza'qué lu
gré méné. Mizmé Dadé Jesus bémé compafii 1é'é
rai'; bé'mé rai' milagré; zni bélua'a Dios de qué
shti'dzé rai' na verdd.] Amén.

